Pa'palosainna Yesus Kristus

lako Yohanes

Batana 1ssinna
Inde suha' natuli' Yohanes napakatuam pitu
jumaa' dio propinsi Asia. Issinna inde suha'
diona indo kaha-kaha puha napa'palosaam Yesus
Kristus lako Yohanes, suhona (1:1). Illaam
indo pa'palosainna napaitai kaha-kaha la dadi
ke dako'i. Uhuna Puang Yesus dipa'paitaam
susi to lino ke'de’ illaam alla'-allama pitu andihi
lampu (1:12-16). Mane dipa'paitaam polei susi
And' Domba ke'de' dio ampena okkosam Kka-
hajaanna Puang Allataala yabo suhuga (5:6-14).
Anna mane dipa'paitaam susi mesa to bahani

ma'bundu’ ussidkei daham mabussd' (19:11-16).
Anna katampasanna dipa'paitaam ma'pahenta

sola Puang Allataala illaam Kota Maseho battu
diua Yerusalem bakahu (21:22-23; 22:1-5).

Inde suha' dituli' indo anna didahhai to Sahani
aka kamatappasanna lako Puang Yesus. Wattu
eta too ingganna to nakala' kahajaam Roma di-
passa menomba lako indo tomahaja Roma battu
diua Kaisar. Wattu eta too deem to Sahani dipatei
aka moka umpenombai Kaisar, aka naua: “Puang
Yesus Debatangki, taia Kaisar.” Sapo' deem siam
duka' to Sahani umpellei kamatappasanna lako
Puang Yesus aka mahea' la dipatei. Dadi inde
suha' dituli' anna mala matoto' kamatappasanna
ingganna to Sahani lako Puang Yesus.

[laam inde suha', deem sanaka-naka peha-

pangam dipake. Moi anna td' dipdhdm asam
kalembasanna, sapo’' pungngu' tannunna issinna
inde suha' mala takaleso: la pahallu ma-
toto' kamatappasanta aka illaam inde lino la
nahua ma'hupa-hupa kamasussaam ingganna
pentuhu'na Puang Yesus. Sapo' la tontd liukia'
manontom, aka illaam allo ma'katampasanna la
untaloi asam ingganna balinna Debatanta Yesus
Kristus anna la ma'pahenta sule lako salako-

lakona (11:15). Anna kitaa'-kita umma'na la men-
dadikia' duka' tomahaja ma'pahenta sola Kristus.

[llaam inde suha', pembuda napake bilangam
pitu susinna: pitu jumaa’, pitu penaba dio olona
okkosam kahajaanna Puang Allataala (1:4, 11),
pitu andihi lampu (1:12), pitu binté (1:16); anna
budapi senga'na si pitu (5:1,6; 8:2; 12:3; 15:6-7;
17:9). Bilangam pitu si napake, aka bilangam ia
too kalembasanna sundum anna tepu.
Lesoanna issinna

1. Kada passu'bd' anna kada salama' (1:1-8)

2. PAPALOSAI

a. UHUNA DIPAITAI (1:9-3:22):

1. Puang Yesus dipa'paitaam susi and' to
lino ke'de' illaam alla'-alla'na pitu andihi
lampu (1:9-20)

2. Pitu suha' dipakatu lako pentuhu'na
Puang Yesus dio pitu jumaa’'
(hondongam 2-3)

b. KADUANNA DIPAITAI (4:1-16:21):

1. Puang Yesus dipa'paitaam susi And'
Domba ke'de' dio ampe'na okkosam ka-
hajaanna Puang Allataala yabo suhuga
(hondongam 4-5)

2. And' Domba umbukkai pitu pepantimna
suha' tilulum (6:1-8:5)

3. Pitu sangkakala naponi pitu malaika'
(8:6-11:19)

4. Pitu hupanna tanda, untandai indo
kaha-kaha la dadi (hondongam 12-16)

c. KATALLUNNA DIPAITAI (17:1-21:8):
1. Kota Babel dipasihhapam passunda’' to

dipobungam bibi (17:1-19:10)

2.  Puang Yesus dipa'paitaam ussakei
daham mabussd' la untaloi ingganna
balinna (19:11-21:8)

d. KAAPPA'NA DIPAITAL:

Yerusalem Bakahu dipasihhapam baine la
napobaine And' Domba (21:9-22:5)

3. Kada pepakahi'di anna kada pebubum (22:6-
21)

1 Issinna inde suha' diona indo kaha-
kaha puha napa'palosaam Yesus Kristus.

Pa'palosai ia too nabeem Puang Allataala lako
Kristus anna mala napaissanni loppo' lako
ingganna sabua'na Puang Allataala indo tda'na
mala tala masimpammi dadi. Kristus ussua
malaikana umpellambii Yohanes sabua'na
la umpa'paitaam ingganna kaha-kaha ia too
lako Yohanes. 2 Napalombum asam duka'
Yohanes indo ingganna kaha-kaha puha naita
diona indo tulana Puang Allataala nasa'bii
Yesus Kristus. 3 Napohongko' to umbatai inde
kada dipa'palosaam. Anna napohongko' toi to
umpehingngii anna natuhu'i issinna. Aka kaha-
kaha ia too td' mala tala bale' sule lakom.

Kada salama'na Yohanes lako pitu jumaa’
1:4-8

4 Inde suha' buttu di _kao Yohanes lu lako
ingganna solasubungku illaam pitu jumaa' dio

propinsi Asia. La nalambi' dakoa' too mana'
pa'’kamase anna kamasannangam buttu di Puang
Allataala to inna deemmi pempom dio mai, anna
to tubo sule lako temo, anna to la da'da' liu sule
lako salako-lakona. Anna pa'tamba’ ia too buttu
dio duka' mai indo pitu penaba® to dio olona
okkosam kahajaanna Puang Allataala. > Anna
buttu dio duka' mai Yesus Kristus sa'bi matoto’, to
handam yolo dipatibangom dio mai kamateam,
anna to ullumbéi ingganna tomahaja illaam inde
lino.

Ia ungkamaseikia' anna katitolloam hahana
puha ullappasangkia' dio mai dosata, ¢ anna na-
padadikia' mesa kapahentaam, anna naaka'kia'
mendadi sando la mengkahad illaam bela' di
adana Puang Allataala, Ambena Yesus Kristus.
Dadi sihatam anna sipato' Yesus Kristus dipo-
matande anna kuasa sule lako salako-lakona!
Abana inna la diua.t
7Kannassai! La sulem illaam gabum

naita ingganna hupatau,f

la naita duka' indo to puha umbunoi.$§

* 14 pitu penaba: Deem muuai pitu penaba kalembasanna
Penaba Maseho sundum; Deem toi duka' muuai pitu penaba
kalembasanna pitu malaika' (indo pitu malaika' to ke'de' liu dio

olona Puang Allataala; batai 4:5; 5:6; 8:2). T 1:6: Abanainnala
diua: naua illaam basa Yunani Amin. I 1:7: La sulem illaam
gabum: Batai Dan. 7:13. § 1.7: 7a. 12:10; Yoh. 19:34.

Anna ingganna hupatau illaam inde lino la

sikauhhu' ussahhoi.
Iam too la dadi, anna ta' mala tala dadi.

8 Ma'kada Puang Allataala Debatanta naua:

“Kaom too Alfa anna Omega,” battu diua
Pa'pahandusanna anna Kasuppisanna ingganna-
ingganna sia. Kaom too to inna deemmi pempom
dio mai, anna to tubo sule lako temo, anna la
da'da’ liu sule lako salako-lakona, anna To Han-
dam Kuasa.”

UHUNA DIPAITAI (1:9-3:22)

Yohanes dipalosai diona Kristus

1:9-20

9 Kao Yohanes solasubummu illaam sanganna
Puang Yesus. Pada-padangkia’ untuhu'i Puang
Yesus, nasuhum sababangammakia' illaam
muola pandahhaam anna pada-padangkia’
mangngala taba illaam kapahentaanna Puang
Yesus, anna pada-padangkia’ duka' manontom
illaam kamapi'disam. Pissam wattu dibuannd’
lako leutam Patmos, aka umbebehanna'
Battakadanna Puang Allataala anna indo
kaheba si natula’ Puang Yesus. 10 Illaam mesa
allo pa'sambajangam, iya mengkidha Penaba
Maseho illaam kaleku, nasuhum kuhingngi
siaham kamaha kasalle susi moninna lalloho'
napa'tula'id’ dio mai boko'ku 11 naua: “Tuli'i
suha' diona ingganna kaha-kaha la muita anna
umpa'pakatuanni lako pitu jumaa: jumaa'

** 1:8: Alfa anna Omega: Alfa huru' uhuna anna Omega huru'

katampasanna illaam abjad basa Yunani. Kalembasanna Puang
Allataala to ungkuasai ingganna-ingganna sia.

Efesus, Smirna, Pergamus, Tiatira, Sardis,
Filadelfia anna Laodikia.”

12 Tappa menggihi' siahamad' lako boko'ku anna
kupetua'i indo to umpa'tula'id’. Iya kuitam pitu
andihi lampu, bulabam ditampa; 13 anna illaam
alla’-allana indo andihi lampu ke'de' mesa susi
dnd' to lino diita,ft ma'juba tihui,#¥ dibeke'
sampim bulabam dadanna. 14 Belud'na angga'
bulu domba, susi kapa'" mabusanna; matanna
susi lelo api. 15 Bitti'na millo' susi gélla dilalla.
Kamahanna memamba susi palampad kasalle.
16 Lima kananna muanda'i pitu bintd anna tidan-
doham illaam mai sdddna mesa pa'dam pataham
patomali. Lindona pangkédhha susi mata allo.

17 Kuitanna ia too songka siahamd' tappa
lumbé susi to mate dio olona. Iya nahakami’
lima kananna anna ma'kadai naua: “Daa umma-
hea’, anu' Kaom too indee Uhuna anna la
Katampasanna ingganna-ingganna sia. 18 Kaom
too To tubo. Puhamd' mate sapo' kannassai,

tubom&' sule anna la tubo liuma' sule lako
salako-lakona. Kao umpahe' to mate anna Kao

ungkuasai ongeanna to mate. 19 Dadi tuli' asanni
ingganna kaha-kaha muita, susi dadinnam temo

teem mane la dadinna ke dako'i. 20 Anna indo
pitu bintd muita dio lima kanangku sola indo pitu

andihi lampu bulabam, td'pi muissam kalem-
basanna. Dadi la kupomasidsangko: Indo pitu
bintd, kalembasanna pitu malaika' to ungkambi'
pitu jumaa'; anna indo pitu andihi lampu, kalem-
basanna indo pitu jumaa'.”

T 1:13: pan. 7:13.  1:13: juba: susi jas sapo' kalando.

2

Kada dipalulako jumaa’ Efesus
2:1-7

1 “Tulisanni suha' lako indo malaika' to
ungkambi' jumaa’ dio kota Efesus naua:

Indem ia tula'na to muanda'i pitu binta dio

lima kananna anna to mellao illaam alla'-
alla'na pitu andihi lampu bulabam. 2 Kuissam

ingganna pa'pogausammua’, kamahesoammua',
anna kamanontongammua'. Kuissam toi kuua
ungkahidi'koa' to ma'gau’ kadake. Anna muis-
sammia’ muua kadgad'-dgd' indo ingganna to
ussangai kalena suho aka puham umpangngi-
taia' penabanna. 3 Kuissam kuua tonta liukoa'
manontom muoloi kamapi'disam aka untuhu'id’,

anna td'koa' soho' boko'. 4 Moi anna susi
sapo' deempi kusallaangkoa', aka tad'ungkoa'

si muampuam pakamase susi indo uhuna.
> Dadi pahallua' muissam muua mandalammi
too kapetobdngammua'! Tihokongannia' gau'mu
anna umpogau'ia' sule indo si umpogau' uhu-
uhuna. Aka maka' td'koa' tihokom, iya la
suled' mudlai lao indo andihi lampummua’' dio
mai ongeanna. ¢ Sapo' deem kamapiaammua’,
aka ungkahidi'koa' gau'na ingganna pentuhu'na
Nikolaus indo to kukahidi' duka'. 7 Lako ingganna
ma'hupatau pahallu la umpatanam talinganna
umpalempe sulim patomalinna anna napaillaam
penabai inde tulana Penaba Maseho lako ing-
ganna jumaa'. Menna-menna patalo, tau ia too la

kupéabii muande bua kaju katuboam illaam bela'
kamasannanganna Puang Allataala.”™

Kada dipalulako jumaa’ Smirna
2:8-11

8 “Tulisanni suha' lako indo malaika' to
ungkambi' jumaa’ dio kota Smirna naua:

Indem ia tulana indo to divaam Uhuna
anna la Katampasanna ingganna-ingganna sia,
to puham mate sapo' tubo sule. 9 Kuissam
indo ingganna pandahhaam puha ussi'dinna’
anna kapemase-maseammua’, sapo' setonganna
to sugi'koa' di ada'. Kuissam toi ingganna indo
si napakolo'-kolo'iangkoa' to ussangai kalena to
Yahudi, anna ke kakalebuanna hia pentuhu'na
tomahajanna setam. 10 Daa ungkahea'ia’' indo

kamasussaam la ussitammuanna' dako'. Kan-
nassai, la deengkoa' too sanaka-naka la nap-

atama tahungkum tomahajanna setam aka la
napa'siandé'ikoa’. La ussi'dingkoa' pandahhaam
sapulo benginna. Sapo' la tontd liukoa' too
manontom matappa’ sule lako matemu anna

la kumana'koa' katuboam sule lako salako-
lakona, sahona kapataloammua'. 11 Lako ing-

ganna ma'hupatau pahallu la umpatanam talin-
ganna umpalempe sulim patomalinna anna na-
paillaam penabai inde tulana Penaba Maseho
lako ingganna jumaa'. Menna-menna patalo,
tau ia too td'um ia la muolai pi'di' kamateam

ma'penduanna.”f

* 2:7: bela kamasannanganna Puang Allataala: Batai Kad. 2:9;
3:2224. T 2:11: 20:14-15; 21:8.

Kada dipalulako jumaa’ Pergamus
2:12-17
12 “Tulisanni suha' lako indo malaika' to
ungkambi' jumaa’ dio kota Pergamus naua:

Indem ia tulama indo to muanda'i pa'dam
pataham patomali. 13 Kuissam ongeammua’,
itingkoa' kota naongei tadongkom tomahajanna
setam ma'pahenta. Anna tontd liukoa' ungkat-
appa'id’, td'koa' umbahoi sangangku moi anna
puham dipatei Antipas, indo sa'’bi matoto'ku
itim kotamua', indo naongei tomahajanna se-
tam. 14 Sapo' deem sanaka-naka kaha-kaha
kusallaangkoa', aka deem piha solamua' untuhu'i
pole oom pepa'guhuanna tomatua yolo isanga
Bileam. Indo Bileam umpatudui Balak anna
mala umbaba to Israel tama dosa. Nababai
muande kinande puha dipaisum anna ullullu'
pabannetauam.f 15 Susi toi duka' deempi
sanaka-naka solamua' untuhu'i pepatuduanna
pentuhu'na Nikolaus. 16 Tihokongannia' gau'mu
indana bale' matinnd' umbaba indo pa'dam pata-
ham patomali umbundu' tau ia too. 17 Lako
ingganna mahupatau pahallu la umpatanam
talinganna umpalempe sulim patomalinna anna
napaillaam penabai inde tula'na Penaba Maseho
lako ingganna jumaa'. Anna menna-menna pat-

alo la kupande indo manna tibuni.8 Anna la
kumana' toi batu mabusa naongei disuha' sanga
bakahu, moi la menna tala naissanni napekalem-
basam sulibanna indo to untahimai.”

i 2:14: Pah. 25:1-3; 31:6. § 2:17: manna: Kinande si nabeem
Puang Allataala to Israel indo anna illaanni pangngola-lalangam.
Batai Téss. 16:32-34; Ibr. 9:4.

Kada dipalulako jumaa’ Tiatira
2:18-29

18 “Tulisanni duka' suha' lako indo malaika' to
ungkambi' jumaa’ dio kota Tiatira naua:

Indem ia tulana And'na Puang Allataala indo
ma'mata susi lelo api anna bittima susi galla
mane puha dipaillo’. 19 Kuissam ingganna
pa'pogausammua’. Kuissam toi pa'’kamasemua’,
kapeimangammua', pampamoloimmua’, anna
kamanontongammua'. Kuissam kuua buda puha
umpogau'a’ temo anna indo uhuna matappa‘koa'.
20 Sapo' deempi kusallaangkoa' aka umpébaia'
indo baine to wussangai kalena nabi ullom-

bungam pepa'guhuanna Izebel.™ Ma'pa'guhu
sala anna budam pentuhu'ku nababa bulim ul-
lullu" pa’bannetauam anna muande kinande di-
paisum. 21 Anna balim kubeem wattu la naolaam
untihokongam gau'na, sapo' td' naaku ullappa'
gau' sessu'na. 22 Kannassai, la kupahuai saki
mabanda' anna mala siotto' petindoanna. Anna
ingganna to nasikamahoiam la kupalambi'i duka'
sussa mabanda' ke td'i naaku untihokongam gau'
kadakena solai indo baine. 23 Anna ingganna
pentuhu'na la kupatei duka' anna mala naissam
ingganna jumaa' naua Kao to ullosa issi pen-
abanna hupatau. Anna inggannakoa' issinna
jumaa' la kupabala'i situhu' gau'mua’ si mesa-
mesa.

24 Sapo' deempokoa' to Tiatira td' untuhu'i

pepa'’guhuam ia too, anna td' toi umpe'guhui
indo diuaam pa'issanganna tomahajanna setam.
Iya ikoa'-iko td'ungkoa' la kupapassanni babaam

** 2:20: Izebel: 1Haj. 16:31; 21:25.

senga'. 25 Anggam la tontd liukoa’ manon-
tom untuhu'i indo puha untahima sule lako
kasuleangku. 2627 Menna-menna patalo sule
lako katampasanna anna tontd liu ma'palako
situhu'na pa'elo'ku, la kumana' kakuasaam susi
indo nabeenna' Ambeku. Nasuhum la ungkuasai
ingganna hupatau. La ma'pahenta umpake palu-
palu bassi anna la mahhuppu' susi uhhuppu'
kuhim litd'.ft 28 Anna la kumana' binti pehen-
dem allo, tanda kapataloanna. 29 Lako ingganna
ma'hupatau pahallu la umpatanam talinganna
umpalempe sulim patomalinna anna napaillaam
penabai inde tulama Penaba Maseho lako ing-
ganna jumaa'.”

3

Kada dipalulako jumaa’ Sardis
3:1-6

1 “Tulisanni duka' suha' lako indo malaika' to
ungkambi' jumaa’ dio kota Sardis naua:

Indem ia tula'na indo to muanda'i pitu pen-
aba dio olona Puang Allataala anna muanda'i
pitu bintd. Kuissam ingganna pa'pogausammua’.
Kuissam kuua disanga tubokoa’, anna seton-
ganna to mate di ada'koa'. 2Dadilombaia' mengk-
ilala anna umpakatoto'i indo deennapi illaam
kalemua', sumala ta'pi pi'de. Aka kuita gau'mua’
td'pi sundum dio olona Puang Allataala. 3 Dadi
pengkilalaia' indo puha dipatuduangkoa' anna

Tt 2:26-27: palu-palu bassi, kuhim litd': Puj. 2:8-9; Los. 12:5;
19:15.

indo puha uhhingngia'. Pogau'ia'ia too anna unti-
hokongannia' gau'mu. Aka maka' td'koa' mengk-
ilala, iya la suled' susi wattu naolaam to maboko,
td' la muissanna' untajai. ¢ Sapo' deem siapi
sanaka-naka solamua’ itim Sardis mapia gau'na
sihhapam ma'poheba mapattim. Ingganna tau
ia too la sihatam anna sipato’ mellaokam sola
umpake poheba mabusa. 5 Menna-menna pat-
alo, tau ia too la ma'poheba mabussa’, ta' la
disapui sanganna illaam mai suha' katuboam
yabo suhuga,” anna la kusa'bii dio olona Am-
beku sola ingganna malaikana kuua: ‘Tam too
inde pentuhu'ku.’ 6 Lako ingganna ma'hupatau
pahallu la umpatanam talinganna umpalempe
sulim patomalinna anna napaillaam penabai
inde tula'na Penaba Maseho lako ingganna ju-
maa'.”

Kada dipalulako jumaa’ Filadelfia

3:7-13

7 “Tulisanni duka' suha' lako indo malaika' to
ungkambi' jumaa’ dio kota Filadelfia naua:

Indem ia tula'na indo to maseho anna to tungka
iannam, to ungkuasai pekdado'na ba'ba tama ka-

hajaanna Daud.T Maka' natungka'i ti' deem tau

* 3:5: suha katuboam: Illaam indo suha' katuboam tituli’ san-
ganna ingganna to ullambi'um katuboam sule lako salako-lakona.

Batai: 20:15, 21:27. T 3:7: pekiddo'na ba'ba tama kahajaanna
Daud: Batai Yes. 22:22. Puha nadandi Puang Allataala lako
tomahaja Daud la deem pessubunna mendadi tomahaja sule lako
salako-lakona. Puang Yesus-um too indo pessubunna mendadi
tomahaja nasuhum ungkuasai pekddo'na ba'ba tama kahajaam,
kalembasanna Puang Yesus kuasa umpa'manasam katuboam sule
lako salako-lakona.

la muissanni untutu'i, anna maka' natutu'i ta'
deem tau la muissanni untungka'i. 8 Kuissam ing-
ganna pa'palakoammua’ anna kuissam toi kuua
td' pada umba kamatohoammua'. Sapo' tonta
liukoa' muanda'i kadangku, td' tookoa' umba-
hoi kamatappasammu lako kaleku. Kannassai,
kutungka'iammokoa' ba'ba anna td' deem tau

la muissanni untutu'i. 9 Kannassai! Indo to
ussangai kalena to Yahudi kadgd'-dga' hi tia,

aka taia to Yahudi si'da-sia pa'palakoanna. Aka
setonganna kakalebuanna hi tia pentuhu'na tom-
ahajanna setam. Tau ia too la kupasule dio
olomua' menomba anna naissanni pole' naua
iko si'da hia' ia to kupakamaja si'da-sia. 10 Aka
malangkoa' untuhu'i pahentaku, indo kuua la
tontikoa' manontom, nasuhum la kukambi'koa'

duka' ke sulei indo kamasussaam la uhhua
issinna lino. Ia too la dadi aka la dipa'sanda'i

issinna lino. 11 Td'um masde anna sulemd'
sule. Dadi tobeia’ manda' antii matoto' indo
pepa'guhuam puha untahima, indana deenni

muala baba songko' kapataloammua'. 12 Menna-
menna patalo, tau ia too la kupopendadi sih-
hapam andihi matoto' illaam Banua Di Ada'na
Puang Allataala Debatangku, anna la illaam liu
indo ongeam sule lako salako-lakona. Anna
lako kalena tau ia too la kutuli' sanganna Puang
Allataala Debatangku anna sanganna kotana,
isanga Yerusalem bakahu tuhum yabo mai
suhuga, napatuhum Debatangku. Anna sanga
bakahungku la kutuli' duka' dio kalena. 13 Lako
ingganna mahupatau pahallu la umpatanam
talinganna umpalempe sulim patomalinna anna

napaillaam penabai inde tula'na Penaba Maseho
lako ingganna jumaa'.”

Kada dipalulako jumaa’ Laodikia
3:14-22
14 «“Tulisanni duka' suha' lako indo malaika' to
ungkambi' jumaa’' dio kota Laodikia naua:
Indem ia tulana indo to disabu' ‘Td4' mala

tala dadi’f Kaom too sa'bi matoto' to ma'tula’
setappa’, anna Kao kabuttuanna ingganna

pa‘padadinna Puang Allataala. 15 Kuissam
ingganna pa'pogausammua’. Ta'koa' malussu

anna ta' tookoa' masdkke. Mala kela malussu
pissangka masédkke pissangka. 16 Sapo' alla'na

badbaa' muongei; Tala malussu tala maséakke.

Nasuhum la kuluakoa' sule illaam mai séddéaku.
17 Si muuaa": ‘To makakakam anna td'um deem
aka kiped, td'um deem kakuhédngangki;’ Sapo'

td' muissanna’ muua: ‘Mehio-hiokam anna
mehédntd-hantd bua diita” Aka setonganna

sihhapangkoa' to mase-mase, to buta, anna to
ma'kambeld. 18 Dadi kupakilalakoa' kuua: allii

bulabam tdsd'ku anna malakoa' mendadi to
makaka. Allii duka' poheba mabusangku anna

malakoa' td' ma'kambeld mesihi-sihi'. Anna
alliia’ duka' pakulingku ussussuiam matammu

anna malakoa' paita. 19 Lako ingganna tau
to kukamasei, kupakilala anna kusdmba'i.
Dadi pahallukoa‘ tigaha' anna untihokongam
ingganna gau' kadakemu. 20 Kannassai!

Ke'de'md’ temo dio inde olo ba'’ha ma'kada. Iai
too uhhingngii anna natungka'ianna' ba'bana, la

i 3:14: Ta' mala tala dadi: naua illaam basa Yunani, Amin.

tamad' anna mangngandekam sola. 21 Menna-
menna patalo, tau ia too la kupédbdi muokko'
solakam yabo okkosam kahajaangku, umba
susi puhama' patalo anna muokko'ma' sola
Ambeku yabo okkosam kahajaanna. 22 Lako
ingganna ma'hupatau pahallu la umpatanam
talinganna umpalempe sulim patomalinna anna
napaillaam penabai inde tula'na Penaba Maseho
lako ingganna jumaa'.”

KADUANNA DIPAITAI (4:1-16:21)
4

To menomba yabo suhuga
4:1-11
1 Puhai ia too, dipaitai pole omad' mesa ba'ba
yabo suhuga tibukka. Iya kuhingngi oom indo

kamaha ma'kada susi moninna lalloho' naua:
“Maiko eta inde anna kupaitaiko indo la dadi

illaam wattu mane la sule.” 2Iya tappa mengkaha
siaham Penaba Maseho illaam kaleku. Iya
kuitam yabo suhuga mesa okkosam kahajaam,
anna deem to muokko' yabona. 3 Hupanna indo
to muokko', palassinim susi indo batu masuli'
isanga yaspis anna sardis. Anna indo okkosam
kahajaam nalud sahiha susi indo batu masuli'
isanga zamrud, mapi'da’ diita. 4 Indo okkosam
kahajaam, napali'lao dua pulo appa’ okkosam ka-
hajaam senga'. Indo okkosam, pantam naokko'i
dua pulo appa' to pebaba sangngim ma'poheba
mabussd' anna ma'songko' bulabam. 5 Indo
okkosam kahajaam to illaam tdngd naongei buttu
kila' silalle anna guntu' lippa'-lippa".

Deem toi pitu ballo lekke' dio olona indo
okkosam kahajaam. Iam too indo pitu penaba dio
olona Puang Allataala. 6 Deem toi dio olona indo
okkosam angga' sali pada le'bo’ kalua'na, silosa
susi dahammim.

Anna indo okkosam naposanda sikunna appa’
to ma'penaba, naponnoi mata boko'na anna
olona. 7 Uhuna indo to ma'penaba, susi singa
diita; kaduanna susi sapim laki; katallunna
ma'lindo tau; kaappana susi bunia mentia'.
8 Indo appa' to ma'penaba sanda si annam
pani'na anna naponnoi mata lako kalena. Deem
toi duka' mata dio tandai tamanna panina. Allo

bengi indo to appa' td' deem naondai menani
naua:

“Maseho, maseho, maseho
Puang Allataala Debata To Handam Kuasa,

to inna deemmi pempom dio mai,

anna to tubo sule lako temo,

anna to la da'da’ liu sule lako salako-lakona!”

9 Indo appa to mapenaba menani

untilalla'i ingganna pa'’kamasena, anna umpuji
umpa'kasallei kamatandeanna indo to muokko'
yabo okkosam kahajaam, to tubo sule lako
salako-lakona. Menani oi too indo to appa),
10 jya ma'balinguntu’' oom menomba indo dua
pulo appa' to pebaba dio olona indo to muokko'
yabo okkosam kahajaam battu diua to tubo
sule lako salako-lakona. Napasindum muaélai
songko' bulabanna anna napaokko'i dio olona
indo okkosam kahajaam tanda pa'pakasallena
lako, anna ma'kadai naua:
11«0 Puang Allataala Debatangki,

Anggam Iko sihatam dipuji, dipa'kasallei, anna
diakui kakuasaammu.

Aka iko umpadadi ingganna aka-aka.

Pa'elo'mu anna mala ingganna-ingganna sia di-
padeem anna dipatubo.”

)

Suha' tilulum anna Ani' Domba

5:1-14

1 Puhai ia too kuitam salulum suha' dio lima
kananna indo To muokko' yabo okkosam ka-
hajaam. Indo suha' ponno patomali passuha’
anna tandana ta'pi deem dibukkai, iya tontéapi
pepanti'na, pitu laoanna panti' mapulu'. 2 Mane

kuitai mesa malaika’ bomboam katamba-tamba
naua: “Mennam la sihatam umbukkai pepanti'na

inde suha' mane naballa'i?” 3 Sapo' td' deem
moi podo la mesa, susi yabo suhuga susi il-
laam lino teem tando dokkona lino, la mala
umbukkai pepanti'na indo suha' tilulum, battu

haka la mala naita tandai tamanna indo suha',
4Iya ma'pase'go'md’ sumahho aka td' deem moi

podo la mesa sihatam umbukkai battu haka
la mala naita tandai tamanna. 5 Iya tappa
napa'kadaima' indo mesa to pebaba naua: “Daa
ussahho! Petua'i! Aka puham patalo indo
to disabu' Singa pessubunna Yehuda, battu
diua peampoanna tomahaja Daud to handam

kaissangam.”™ Iam too la sihatam umbukkai indo
pitu pepanti' anna naballa'i indo suha'. 6 Mane
kuita polei mesa And' Domba ke'de' dio ampe'na
indo okkosam kahajaam napaitdnga-tanga indo
appa' to ma'penaba solaingganna indo to pebaba.
Indo And' Domba anggasanna puham dihehe'
diita. Pitu tandu'na anna pitu matanna, iam too
indo pitu penaba si dio olona Puang Allataala to
puha disua tama lino. 7 Iya le'ba'um lako indo
And' Domba nakandoi indo suha' tilulum dio mai
lima kananna indo to muokko' yabo okkosam
kahajaam. @ Tappana naala indo suha' tilulum,
iya menomba siaham indo appa' to ma'penaba
sola indo dua pulo appa’ to pebaba dio olona indo
And' Domba. Umposanda katapi anna tubum

bulabam Kkessi tunuam bubanau'. Indo tunuam
bubanau' kalembasanna sambajanna umma'na

Puang Allataala. 9 Iya silelem umpenaniam mesa
penaniam bakahu naua:

“Iko sihatam mualaj itim suha' tilulum
anna umbukkai pepanti'na.

Aka Iko puhangko dipatei
anna katitolloanna hahamu napolalam usso-
longko mahupatau la umpatinanda lako
Puang Allataala,

indo to buttu dio mai si mesa-mesa kabut-
tuanna, basana, bottona, anna kahajaanna

illaam lino.

* 5:5: Singa pessubunna Yehuda: batai Kad. 49:9-10; peam-
poanna tomahaja Daud to handam kaissangam, indo dituli' illaam
basa Yunani, naua ia ke basa Bambanni: Waka'na Daud; kalem-
basanna, To dilanti' la mepasalama’ buttu illaam mai pessubunna
tomahaja Daud; batai 2Sam. 7:12-13; Yes. 11:10; Los. 22:16.

10 Pyuhangko umpamesa umma'mu mendadi
mesa kahajaam sangngim mendadi sando
to mengkaha illaam bela' di ada'na Puang
Allataala to tapenombai.

Anna duka' umpopendadi tomahajako ingganna
umma'mu la mampahe' illaam lino.”

11 Mane kuita pole oi malaika' td' dibela di-
hekem budanna, umpali' lao indo okkosam ka-
hajaam anna indo appa' to ma'penaba sola ing-
ganna indo to pebaba. Anna kuhingngi kama-
hanna indo malaika' 12 sikaoli menani naua:
“Indo And' Domba to puha dihehe' sihatam

untahima kakuasaam, katomakakaam,
kakeakasam, anna kamatohoam;

Anna sihatam dipa'kasallei, dipomatande, anna
dipuji!”

13 Mane kuhingngii ingganna menabanna susi
yabo suhuga, susi illaam lino, teem tando
dokkona lino, anna illaam le'bo’' menani naua:

“Kipuji anna kipa'kasallei To muokko'
yabo indo okkosam kahajaam to illaam
tingd, anna Anid' Domba, anna kiakui

kamatandeanna sola kakuasaanna sule
lako salako-lakona!”
14 Tya natimba'um indo appa' to ma'penaba

naua: “Ta' mala tala dadi.” Anna ingganna indo
to pebaba sangngim ma'balinguntu’ menomba.

6

Dibukkai pepanti'na indo suha’
6:1-17 i
1 Puhai ia too, kuitam indo And' Domba um-
bukkai mesa indo pitu pepanti’, iya kuhingngim

mesa indo appa' to ma'penaba makada susi
guntu' kamahanna naua: “Maiko!” 2 Iya kuita

siaham mesa daham mabussa' disdkei. Anna
indo_to ussdkei muanda'i bdlda'du’ anna dibeem
songko' kapataloam. Iyale'ba'um sihhapam mesa

to si patalo la lao oom untaloi balinna. 3 Puhai

ia too, nabukkai pole oom indo Ana' Domba kad-
uanna indo pepanti'. Iya kuhingngim kaduanna
indo to ma'penaba ma'kada naua: “Maiko!” 4Iya
kuita pole oom messubum mesa daham malellad
disékei. Indo to ussdkei dibeem mesa pa'dam
kasalle anna kakuasaam la umpakende' kasianu-
anuam illaam inde lino, anna mala sipate-patei
hupatau.

> Puhai ia too, nabukkai pole oom indo Ana'
Domba katallunna indo pepanti’, iya kuhingngim
katallunna indo to ma'penaba ma'kada naua:
“Maiko!” Iya kuita pole oom mesa daham malotta

disikei. Indo to ussikei muanda'i pegantam.”
6 Mane kuhingngii susi kamaha buttu illaam
mai alla-alla'na indo appa' to ma'penaba naua:
“La laoko ungkadakei bela' gandum, nasuhum
salite’ gandum mapia sipadaam pa'pesaho
pa'sangngalloam, anna tallu lite' gandum senga’,
pa'sangngalloam siam duka'. Sapo' td' ia la
ungkadakei minnd' zaitun anna anggur.”

7 Puhai ia too, nabukkai pole oom indo Ana'
Domba kaappa'na indo pepanti’, iya kuhingngim
indo to ma'penaba kaappana makada naua:

* 6:5: muanda'i pegantam: kalembasanna, la sule kakobeam
nasuhum ingganna kinande la digantam ke ditabai lako tau aka
saidi' kinande, Sand. 26:26; Yeh. 4:16.

“Maiko!” 8 Iya kuita pole oom mesa daham
maputtum disdkei. Indo to ussdkei isanga To
medldi anna dio mai boko'na natuhu' To disangai
linona to mate. Iya silelem dibeem kakuasaam
la umpatei bahe appamna issinna lino. Iya
deemmi mate illaam pa’bundusam, deem mate
illaam kakobeam, deem napatei saki mahupa-
hupa anna deem toi napatei olo'-olo’ to peande.

9 Puhai ia too, nabukkai pole oom indo And'
Domba kalimanna indo pepanti'. Iya kuitam dio
ibi'na indo ongeam pehumalasam sungnga'na
ingganna to mate dipatei aka muanda'i anna
ussa'bii kadanna Puang Allataala. 10 Sikatamba
naua: “O Debata To Handam Kuasa, to maseho,
anna to malolo. La masdepaka mane umpas-
salako to lino aka puhangkam kami' napatei?”
11 Iya dibeemmi sanda si mesa baju kalando
mabusa, mane diuaanni: “Ampaipia’ sapai'
sampe puha asam dipatei ingganna sababangam-
mua' anna solasubummua’, indo to la mate
susikoa'.” )

12 Mane kuita pole oi nabukkai And" Domba
indo pepanti' kaannanna. Iya dadi siahanni lino’
kasalle, mata allo malotd susi poheba bahata,
anna bulam malea susi haha. 13 Ingganna binta
mahind'dd' yabo mai langi', honno' tama lino
sihhapam bua ara td'pi matua napuhidi' hibu'
kasalle. 14 Mane tilulunni langi' lambi' pa'de diita.
Anna ingganna tanete sola leutam maéldi dio mai
ongeanna. 1> Nasuhum ingganna hupatau illaam
lino sangngim membuni tama led anna lako alla’
batu yabo tanete, susinna tomahaja, to kasalle,
punggabana sohodadu, to makaka, anna to

kuasa, sola ingganna tau senga’, susi sabua' teem
taianna sabua'. 16 Napasindum sikaoli naua: “O
tanete, sikuku'ikam! O batu, bunikam, anna
mala td'kam nahua pennenne'na To muokko'
yabo okkosam kahajaam, anna td'kam nahua
aha'na And' Domba. 17 Aka sulem indo allo
katilakaam kasalle la naongei Puang Allataala
sola And' Domba umpalippd' aha'na, anna ti'
deem mesa tau la umbelai naoloi.”

7

17414,(800 tau budanna ditandai

1 Puhai ia too kuitam appa' malaika' ke'de’
umposanda sikunna lino. Ullapa' appa' lalanna
hibu' illaam lino anna mala pa'de hibu' yabo
galantangam, illaam le'bo’, indana deenni uh-
hodo ingganna kaju. 2 Mane kuitai mesa malaika'
senga' buttu illaam mai tandai mata allo um-
baba petandana Puang Allataala to tubo, la di-
tandaiam ummamna. Iya metambam lako indo
to appa’ malaika' to puha nabeem Puang Al-
lataala kakuasaam la ungkadakei galantangam
anna le'bo' naua: 3 “Dapa yolo ungkadakei galan-
tangam sola le'bo' anna ingganna kaju, ke ta'i
puha kitandai yolo kidena ingganna sabua'na
Puang Allataala Debatanta.” 4 Iya kuhingngim
indo to ditandai sahatu' appa' pulo appa' sa'bu
tau budanna. Indo to ditandai, pessubunna
sapulo dua pentoosanna to Israel,
5 susinna pessubunna Yehuda sapulo dua sa'bu

ditandai;

pessubunna Ruben sapulo dua sa'bu;

pessubunna Gad sapulo dua sa'bu;

6 pessubunna Asyer sapulo dua sa'bu;
pessubunna Naftali sapulo dua sa'bu;
pessubunna Manasye, sapulo dua sa'bu;
7pessubunna Simeon sapulo dua sa'bu;
pessubunna Lewi sapulo dua sa'bu;
pessubunna Isakhar sapulo dua sa'bu;

8 pessubunna Zebulon sapulo dua sa'bu;
pessubunna Yusuf sapulo dua sa'bu;

anna pessubunna Benyamin sapulo dua sa'bu.

;%ultg "dibela dihekem budanna

9 Puhai ia too kuita pole oom tau mepilla'-pilla’
budanna, td' deem mesa tau la umbelai nahekem.
Indo tau buda buttu dio mai ingganna kaha-
jaam, kabuttuam, botto, anna basa illaam lino.
Sangngim ke'de' dio olona indo okkosam kaha-
jaam anna dio olona indo Ani' Domba. Sangngim
ma'juba mabusa anna umposanda palapa andu-
lam,™ 10 napasindum sikatamba naua:
“Kasalamasam buttu di Puang Allataala De-

batanta
to muokko' yabo okkosam kahajaam,
anna buttu di Ani' Domba.”

11 Ingganna malaika' ke'de'’ umpali' indo
okkosam kahajaam sola ingganna to pebaba
anna indo appa to ma'penaba. Sangngim
ma'balinguntu’ menomba lako okkosam
kahajaam  umpenombai Puang Allataala
12 napasindum naua:

“Abana tappa' susi!

* 7:0: umposanda palapa andulam: tanda pa'pakasalle anna
katilallasam.



Pa'palosai 7:13 XXiv Pa'palosai 8:1

Dipuji Puang Allataala Debatanta.

Dipuji kamatandeanna anna kakeakasanna.

Ditilalla'i anna dipa'kasallei

anna dipuji kakuasaanna sola kamatohoanna
sule lako salako-lakona.

Abana inna la diua!”t
13Tya nakutanaimd' mesa indo to pebaba naua:

“Menna hia inde lako ma'juba mabusa anna
buttu umba hia ngei?” 14 Kutimba'im kuua: “Ta’
kuissam tuam, aka iko hia la muissanni.”

Iya natulasammad' naua: “Inde lako tau to
puha ussi'dim pandahhaam kasalle. Puhaim

umpake hahana Anid' Domba untappa'i jubana

lambi' mabussd'. 15 Nasuhum ke'de'um dio
olona okkosam kahajaanna Puang Allataala anna

menombai allo bengi illaam Banua Di Ada'na.
Anna indo To muokko' yabo okkosam kaha-
jaam, Iam too muongannii 16 napolalam td'um
la ussi'dim katadeasam anna kamabdhhéngam,
anna td'um la nada'da’ allo mapana'.

17 Aka indom Anid' Domba ke'de' dio ampe'na
okkosam kahajaam la ungkambi'i anna la natette
lako uwai katuboam. Anna Puang Allataala la
umpassiianni uwai matanna.”

8

Pepanti’ kapitunna nabukkai Ani' Domba
8:1-5 .
1 Puhai ia too nabukkai pole oom And' Domba
indo pepanti' kapitunna, iya mattam siaham
issinna suhuga umbai' setangnga tette' maséena.

T 7:12: Abana inna la diua!: naua illaam basa Yunani, Amin.

2 Iya kuitam pitu malaika' indo to si ke'de’
dio olona Puang Allataala dipasandai si mesa
sangkakala. 3 Pissananna sulem mesa malaika'
senga’ umbaba ongeanna tunuam bubanau’,
bulabam dipapia, anna ke'de'i dio olona
ongeam pehumalasam. Iya dibeemmi bu'dad’
tunuam bubanau' la dipasolaam sambajanna
ingganna ummana Puang Allataala, aka la
napehumalasam yabo ongeam pehumalasam
bulabam, dio olona indo okkosam kahajaam.
4 Pada laom sambajanna ingganna ummana
Puang Allataala anna hambunna indo bua
pemala’ tumbum langdm olona Puang Allataala,
mengkalao dio ongeanna tunuam bubanau'

indo naanda'i malaika'. 5 Puhai ia too mualam
api indo malaika' yabo ongeam pehumalasam

anna napangngissianni indo ongeanna tunuam
bubanau', mane napa'tibeanni tama lino. Iya
lippa'-lippd' siaham guntu', silalle kila', anna
lino' kasalle.

Sangkakala naponi malaika’
8:6-9:21
6 Puhai ia too, sangngim umpatokam

sangkakalana indo pitu malaika' la sibala'-bala’
mamponi. 7 Tappana umponi sangkakalana indo
malaika' uhuna, iya tappa tuhum siaham uham
batu sola api sihau haha dipatitollo tama lino.
Iya mampu'um bahe tallunna lino, bahe tallunna
kaju, anna ingganna humpu'.

8 Umponim sangkakalana indo malaika' kadu-
anna, iya tappa diita siaham susi tanete kasalle

sundalla" api ditibe tama le'bo'. Iya tappa men-
dadi haha bahe tallunna le'bo’, 9 mate bahe tal-
lunna issinna le'bo’, anna huppu' bahe tallunna
kappala'.

10 Umponim duka' sangkakalana indo malaika'
katallunna, iya tappa mehonno' siaham mesa

bintd kasalle sundilla' susi ballo. Indo binta
untappai bahe tallunna salu anna kalimbua.

11 (Indo bintd disangai Mapdi'). Iya mapéi'um
bahe tallunna uwai, nasuhum buda tau mate aka
muihu' indo uwai mapai'.

12 Umponim duka' sangkakalana indo malaika'
kaappa'na, iya tappa kadake siaham bahe tal-
lunna mata allo, bulam, anna bintd, nasuhum
sangngim malillim bahe tallunna. Iya td'um
masia' bahe tallunna allo, anna td'um paindo
bulam sola binta bahe tallunna bengi.

13 Mane kuitai mesa bunia mentia’ yabo
langi' anna kuhingngi kaoli-oli naua: “Tettekede!
Tilaka, tilaka, tilaka hupatau illaam lino ke
nahingngii moninna indo tallupi sangkakala la
naponi malaika'!”

9

1 Umponim sangkakalana indo malaika' kali-
manna, iya kuitam mesa bintd to puha mehonno'
tama lino. Bintd ia too dibeem pegontinna ba'ba
gahod handam mandalam, pangkuhunganna se-
tam. 2 Tappana natungka'i ba'bana indo gaho4,
tumbummi hambu dio mai susi hambunna hom-
pom Kkasalle, lambi" malillim kaliane napobua’
indo hambu. 3 Anna titantam bati' illaam mai
indo hambu umponnoi lino. Indo bati' dibeem

kakuasaam la mangngipo susi peipona alipam.
4 Anna divaam: “Ta'koa' la ungkadakei humpu'
dio lino solaingganna tanangam anna kaju. Sapo’
anggam indo to td' deem tandana Puang Allataala
yabo kidena, mala undahhaa'.” > Indo bati' ta'
dipabai la umpatei hupatau sapo' anggam la
nadahha lima bulam masdena. Indo pandah-
haam la susi mapi'di'na peipona alipam. 6 Illaam
indo wattu lima bulanna, etam too hupatau la
umped lalam anna mala mate, sapo' td' mala
mate. Mohée la mate, sapo' td' mala.

7 Anna indo bati" sihhapam daham la di-
pake ma'bundu'. Yabo ulunna deem susi
songko' bulabam. Anna lindona susi lindo

tau, =8 Belud'na su81 belud' baine. Isinna
susi isinna singa. 9 Anna dadanna nasapu'

susi baju bassi. Pengkaludppd'na magaluntu'
susi bendi buda nakondongam daham tama
pabundusam. 10 Engko'na anna peipona susi
engko'na anna peipona alipam. Dio indo en-
gkona naongei ipo la undahha hupatau lima
bulam masdena. 11 Anna deem tomahajanna.
Indo tomahajanna, mesa malaika' si umpahe'
issinna indo gahod mandalam. Situhu' basa
Ibrani indo malaika' isanga Abadon, anna situhu'
basa Yunani isanga Apolion, (kalembasanna To
Mangkadakei). 12 Lessu'um sahhupa katilakaam.
Anna la meula'pi dua hupa.

13 Umponim duka' sangkakalana indo malaika'
kaannanna, iya kuhingngim kamaha buttu il-
laam mai indo appa’ tandu' dio sikunna ongeam
pehumalasam bulabam dio olona Puang Al-
lataala, 14 ma'kada lako indo malaika' kaan-

nanna to muanda'i sangkakala naua: “Lap-
pasanni indo appa' malaika' puha disdke' dio
salu Efrat indo salu kasalle.” 15 Iya dilap-
pasam siaham indo appa’' malaika' to dipatokaam
taum eta too, bulam eta too, allo eta too, anna
tette' eta too la umpatei bahe tallunna hupatau.
16 Buda sohodadu ma'daham napasola indo appa’'
malaika'. Ditulasannd' budanna, iya dua hatu'
juta. 17 Illaam indo dipalosaiannd', indo da-
ham anna to ussdkei sangngim ma'baju bassi
malea susi lelo api, malibulum, anna mahihhim.
Indo daham sangngim ma'ulu singa anna illaam
mai sddana messubum api, hambu, anna susi
dama' ditunu. 18 Inde tallu hupa kamapi'disam

kasalle messubum illaam mai sdddna indo daham
umpatei bahe tallunna hupatau. 19 Kakuasaanna

indo daham illaam sddidna anna dio engko'na.
Indo engko'na ma'ulu susi ula' ussagai hupatau.
20 Sapo' indo hupatau tdd'na napatei indo
kamapi'disam kasalle, td' liu siam untihokongam
gauna indo si umpenombai pa'papia kalena.

Tonté liu siam mehumala' lako setam anna lako
ingganna debata lino pa'papia kalena, susinna

bulabam, peha’, gilla, batu, anna kaju napa-
pia. Sapo' indo to napapia td' di mala paita,
td' pahingngi, anna td' mala mellao. 21 Anna
td' liu siam untihokongam gau'na susinna pap-
ateam, ma'issam-issam, ullullu' pa'’bannetauam
anna kaboko-boko.

10

Malaika' anna salulum suha' bahinni'
10:1-11

1 Puhai ia too, kuita pole oom mesa malaika'
bomboam tuhum yabo mai suhuga umpes-
salindim gabum, anna tinda' sahiha yabo ulunna.
Lindona pangkédhha susi mata allo, anna bitti'na
anggasanna lelo api. 2 Dio pala'na deem salu-
lum suha' bahinni' sapo' tibukka. Bitti" kananna

mehhondo illaam le'bo’ anna bitti' kaihinna
mehhondo yabo galantangam. 3 Napekasallei

kaoli-oli susi moninna singa. Tappana puha
meoli, iya magahugum indo pitu guntu' untimba'i
indo peoli. 4 Lessu'i magahugu indo pitu guntu’,
iya la kutuli'um battuam indo tula'na, sapo' tappa
kuhingngi hi kamaha yabo mai suhuga ma'kada
naua: “Bunianganni tula'na indo pitu guntu'. Daa
untuli'i!”

> Anna indo malaika' to kuita mehhondo il-
laam le'bo' sabali bittima anna yabo galan-
tangam sabali, mudkd' lima kananna langam
langi'. 6 Anna umpa'pindai sanganna Puang
Allataala to tubo sule lako salako-lakona, anna
to puha umpadadi langi' sola lino anna le'bo’
sola ingganna issinna, ma'kada naua: “Td'um la
dipadende pattujunna Puang Allataala. 7 Sapo'
maka' umponim sangkakalana indo malaika' ka-
pitunna, iya la sule lakom indo pattuju napokada
ditambim Puang Allataala, umba susi puha
napa'pakahebaam lako sabua'na battu diua ing-
ganna nabi.”

8 Puhaiia too, kuhingngi pole oom indo kamaha
yabo mai suhuga ma'kada naua: “Laoko alai
indo suha' salulum tibukka dio pala'na indo
malaika' to mehhondo illaam le'bo' anna yabo
galantangam.”

91yale'ba’ siahamaé' lako indo malaika' kupelau
indo suha'. Iya nauaammad': “Alai anna muan-

dei. La matannim susi duho ussi'dim ke illaanni
sddamu, sapo' la mapéi' ke illaammi tambu'mu.”

10 Iya kualam indo suha' dio palana indo

malaika' anna kuandei. IMlaanni sadéku
kusi'dimmi matannim si'da susi duho, sapo’

tappana puha kuande, iya mapaélli'um illaam
tambu'ku. 11 [ya napa'tulaimd' naua: “Ta’
mala tala umpalombum polepi kadanna Puang
Allataala indo to la dadi lako ingganna botto,
kahajaam, basa, anna tomahaja illaam lino.”

11

Puang Allataala ussua dua sa'binna

11:1-14

1 Puhai, iya dibeemma' tekkem la dipopepaju,
anna nauai: “Laoko paju Banua Di Adana
Puang Allataala sola indo ongeam pehumalasam
anna uhhekenni budanna hupatau to menomba
illaam. 2 Sapo' damom tia umpajui indo
pa’hanteam sulibanna indo Banua Di Ada'na, aka
ongeam ia too puham dibeem lako hupatau to
td" muissam Debata. Tau ia too la ungkuasai
Kota Maseho appa' pulo dua bulanna. 3 Anna
la kusua indo dua sabingku lao umpalanda’
tula'’ku. La ma'poheba bahata anna umpalom-
bum tula'ku sasa’bu dua hatu' annam pulo al-
lona.” 4Indo dua sabi, iam too indo dua too'
zaitun anna dua andihi lampu™ ke'de' dio olona
Debata to ungkuasai inde lino. 5 Anna maka'

* 11:4: too’ zaitun anna dua andihi lampu: batai Za. 4:1-3, 11-14.

too deem tau mohde la ussdgdi indo dua sa'bi,
iya la messubum api illaam mai sdddna indo
sa'bi anna umpempa'deanni indo balinna. Susim
too kamateam la ullambi' ingganna to maelo' la
ussdgdi indo dua sa'bi. ¢ Anna duka' muampuam
kakuasaam la umpadadi kulla' kalando anna
mala t4' tuhum uham sule lako puha umpalom-
bum kadanna Puang Allataala. Anna muam-
puam toi kakuasaam la umpopendadi haha ing-
ganna uwai susi salu teem le'bo’. Anna kuasa
umpahuai lino ingganna hupanna kamapi'disam
kasalle situhu' pa'elo'na.

7 Puhai too napa'paissangam indo kadanna
Puang Allataala, iya la kende' indo mesa olo'-
olo' to peande dio mai indo gahod handam
mandalam, la mueba indo dua sa'bi anna la
nataloi, lambi' napatei. 8 Puhai too napatei,
iya napalandam-landammi bakkena dio lalam
illaam indo kota kasalle. (Indo kota naongei
Debatanna dipatei yabo kaju sitambem. Anna
dipasihhapam Sodom anna Mesir aka susim gau'
kadakena issinna indo ongeam ia too.) 9 Indo
bakkena la nasipetua'-tua'i tau to buttu dio mai
ingganna botto, kabuttuam, basa, anna kahajaam
illaam lino. Tallungngallo anna sapolo masdena
la nasipetua'-tua'i, anna sangngim naua: “Ta’
mala la dilamum.” 10 Anna ingganna hupatau il-
laam lino la natilalla'i kamateanna indo dua nabi,
aka puha umpi'di' hupatau illaam lino. Nasuhum
la umpadeem hame-hame kasalle anna sipakatu-
katui ma'’hupa-hupa baham-baham, tanda kati-
lallasanna.

11 Tappana tallungngallo anna sapolo, iya

napasulem Puang Allataala penaba ma'patubo
umpentamai indo dua sa'’binna, nasuhum mel-
limbangom anna ke'de'i. Iya ingganna to muitai
sangngim tinggi'gi' mahea'. 12 Pissananna, uh-
hingngim kamaha yabo mai suhuga indo dua
sa'bi metamba naua: “Diokoa’ mai!” Iya le’ba'um
langam suhuga nasapu' gabum nasa'bii ingganna
balinna. 13 Wattu eta too dadi lino' kasalle,
nasuhum huppu' bahe sapulona indo kota. Pitu
sa'bu tau mate passdgdinna indo lino'. Anna indo
tubonapi sangngim tinggi'gi' mahea’, napolalam
umpa'kasallei Puang Allataala to umpuéingam
suhuga. 14 Lessu'um ia katilakaam kapenduanna.
Sapo' kannassai, katilakaam kapentallunna muo-
lam lalam la bambannam sule.

Sangkakala kapitunna
11:15-19

15 Tappana umponi sangkakalana indo
malaika' kapitunna, iya dihingngim buda to
metamba yabo suhuga naua:

“Kakuasaam la umpahenta issinna lino illaammi
lisu pala'na Puang Allataala Debatanta
anna To puha nalanti' la mepasalama'!
Anna Ia la ma'pahenta sule lako salako-
lakona!”

16 Tya ma'balinguntu'um menomba indo dua
pulo appa' to pebaba to muokko' yabo okkosam
kahajaam dio olona Puang Allataala anna
ma'kadai

17 naua:

“Puang Allataala Debata To Handam Kuasa,
to inna deemmi pempom dio mai anna to
tubo sule lako temo!

Ma'kuhhu' sumanga'’kam matim olomu,

aka indo kakuasaammu to taditondom
puham umpalako,

anna umpahandu'um ma'pahenta!
18 Ingganna hupatau to tamuissam Debata
ma'tatta’ keaha’;
Aka lambi'um wattunna la umpalippé'ko

aha'mu.

Anna wattunnam duka' la
umpopa'tadongkongangko ingganna to
mate,

anna la umbeem sahona lako ingganna
sabua'mu, battu diua ingganna nabimmu.

Anna susi toi duka' lako ingganna umma'mu
to umpengkahea'i anna umpa'kasallei
sangammu, susi to Kkasalle teem to
bahinni'.

Lambi'um duka' wattunna la untallangam
ingganna to ma'dasa-dasa illaam lino.”

19 Puhai ia too, tappa titungka' siaham indo
Banua Di Ada'na Puang Allataala yabo suhuga,
iya diitam indo patti naongei pa'dandianna
Puang Allataala.T Iya tappa silalle siaham Kkila/,
lippa'-lippd' guntu', lino' kasalle, anna maga-
luntu' uham batu.

12

Baine anna naga

12:1-18

1 Pissananna kuitam yabo langi’ mesa
tanda memdangd-mdngd maneanna diita susi.
Deem mesa baine umpehhondoi bulam anna

T 11:10: pattinaongei pa'dandianna Puang Allataala: batai 1Haj.
8:1-9.

umpa'poheba mata allo. Ma'songko' tomahaja
dipadekke'i sapulo dua binti. 2 Indo baine
kebédttd anna lambi'um wattunna la kednd’,
nasuhum kaoli-oli aka mangnguhiba'um. 3 Mane
kuita polei yabo langi' mesa tanda meménga-
méangd. Deem mesa naga malea pada poa, pitu
ulunna anna sapulo tandu'na. Yabo indo ulunna
sanda songko' tomahaja. ¢ Umpessambdsam
engko'na, iya umpassii bahe tallunna bintd yabo
langi' nahonnosam tama lino. Mane ke'de'i indo
naga mangngampa dio olona indo baine la kedna'
aka pattujunna naua: “Subunna too indo dné'-
and', tappa kuamma' kalebum.” > Pissananna
indo baine ungkedndsammi mesa muane-ane, to
la umpahenta ingganna hupatau umpake palu-
palu bassi. Sapo' tappa diala hi indo &na'-ana’
dibaba lako Puang Allataala anna dipayaboi
okkosam kahajaanna. 6 Iya tappa muaélai siaham
duka' kalena indo baine le'ba’ lako ongeam puha
napatokaam Puang Allataala dio pohiallasam.
Aka la naongei ditahinana sasa’bu dua hatu'
annam pulo benginna.

7 lya dadim pabundusam yabo suhuga.
Mikhael sola ingganna malaika" pentuhu'na
sibundu' indo naga sola ingganna malaika'
pentuhu'na. 8 Sapo' td' mala patalo indo naga,
nasuhum td'um dipdbai la yabo suhuga sola
malaika' pentuhu'na. 9 Iya dipa'tibeammi lao
indo naga poa. Iam too indo diuaam nenena
naga, ia toi diuaam tomahajanna setam battu

diua setam bulitu' to umbaba bulim_issinna
lino. Tam too indo to dipa'tibeam tama lino sola

ingganna malaika' pentuhu'na.

10 Pissananna, iya kuhingngim to metamba
illaam suhuga naua:
“Tentomai lambi'um pole' wattunna Puang Al-

lataala Debatanta
la umpasule lako pattujunna mepasalama'.

Anna la ma'kuasa anna ma'pahenta.

Anna lambi' toom duka' wattunna indo To
nalanti' Puang Allataala
umpasalama' hupatau la umpasule lako
kakuasaanna.
Aka puham dipa'tibeam illaam mai suhuga
indo to si angga allo bengi untula'

kakadakeanna solasubunta dio olona
Puang Allataala.

11 Natalo solasubunta aka indo katitolloanna
hahana And' Domba,

anna indo umpa'pakahebaam diona kasala-
masam.

Anna td' umpakalando katuboam di lino,

sapo' sangngim ahu' umbeho kalena dipatei.
12 Dadi sihatam anna sipato' muahhe lembéna
suhuga
sola ingganna issinna kassi anna tilalla'!
Sapo' tilaka ia issinna lino sola le'bo’
aka tuhummi tomahajanna setam!
Anna ma'tatta’ keaha' ma'kasubu-subu

aka naissammi naua sai'di' mandam wattu la
naolaam.”

13 Tappana nasi'dim indo naga naua:
“Ditibemad’ tama lino,” iya tappa umpangngappi'
siaham indo baine to ungkedndsam mesa
muane-ane. 14 Sapo' indo baine dipapani'i dua
pani'na bunia gege, anna mala mentia' lako indo
ongeam dipatokaam dio pohiallasam la naongei

ditahinana tallu taum setangnga, anna mala
td' nasdgdi indo naga. 15 Tappana naita ta' la
mala nalambi', iya umpatibuloso-losom uwai
illaam mai sdddna napasopa'i indo baine anna
malai naanusam. 16 Sapo' napesakai litd' indo
baine. Aka indo litd' mengidngngd muamma'
indo uwai pada salu buttu illaam mai siddéna
indo naga. 17 Iya saundu'um meali-ali indo
naga lako indo baine, nasuhum le'ba’ umbundu'
ingganna pebatisam sengamna indo baine, battu
diua ingganna indo to untuhu'i pahentana Puang

Allataala anna to tontd liu manontom muanda'i
pepa'guhuanna Puang Yesus. 18 Mane ke'de'i dio

bihim le'bo’ indo naga.

13

Olo-olo' to peande buttu illaam mai le'bo’

13:1-10

1 Anna mane kuita mesa olo'-olo' to peande
buttu illaam mai le'bo’, sapulo tandu'na anna
pitu ulunna. Yabo indo tandu'na sanda songko'
tomahaja. Anna yabo indo ulunna pitu sangngim
tisuha' sanga. Anna kalembasanna indo sanga
tisuha' untelle Puang Allataala. 2 Indo olo'-olo'
to peande kuita, kalena susi macan tutul. Sapo’
bittima susi bitti' beruang anna puduna susi
pudu' singa.” Iya nabeemmi duka' indo naga
kamatohoam, katomahajaam, anna kakuasaam
lako indo olo'-olo' to peande susi indo naam-
puam. 3 Mesa ulunna indo olo-olo' to pe-
ande deem diita susi bilana basa masambam.

* 13:2: macan tutul, beruang, anna singa: Dan. 7:2-7.

Iya minga-mdnga asammi ingganna issinna lino
muitai aka naua: “Akanna malapi tubo?” Na-
suhum sangngim untuhu'i indo olo'-olo' to pe-
ande. 4 Anna sangngim umpenombai indo naga,

aka ia umbeenni kakuasaam indo olo'-olo' to
peande. Anna duka' umpenombai indo olo'-olo’

to peande, aka naua: “Ta'um deem la untondonni
%akuasaanna,” anna “Ta' deem la bahani mue-
ar”

5 Indo olo-olo' to peande dibeem pudu’
umpassubum tula’ matampo-tampo untelle
Puang Allataala. Anna dibeem toi kakuasaam
la ma'pahenta appa' pulo dua bulanna. 6 Iya
ma'tulaum untelle Puang Allataala. Natelle
sanganna, ongeanna, anna ingganna to tohho
yabo suhuga. 7 Dipdbdipi duka' umbundu' anna
mueba umma'na Puang Allataala lambi' nataloi.
Anna dibeem kakuasaam la ungkuasai ingganna
kabuttuam, botto, basa, anna kahajaam illaam
lino. 8 Indo olo'-olo' to peande napenombai asam
hupatau illaam lino, sulibanna indo to inna
tisuha'um sanganna illaam suha' katuboamf
yabo suhuga indo anna ta'pi dipadadi inde lino.
Indo suha' katuboam, suhana Ana' Domba to bali
dipatei. 9 Lako ingganna mahupatau pahallu
la umpatanam talinganna umpalempe sulim
patomalinna anna napaillaam penabai inde
tula’:

10 Aka iai too hupatau abana sissi'na la disakka,
iya abana inna la disakka.

T 13:8: suha' katuboam: Illaam suha' ia too tituli sanganna
ingganna to ullambi'um katuboam sule lako salako-lakona. Anna
indo suha' ia too yabo suhuga. Batai: 20:15, 21:27.

Anna iai too kadona la pa'dam umbabai,
iya abana tia inna la pa'dam dipateiam.

Iam too anna la pahallum ingganna umma'na
Puang Allataala la tontd liu manontom anna
matoto' kamatappasanna.

Olo-olo' to peande buttu dio mai lita'
13:11-18

11 Pissananna kuita pole oom mesa olo'-olo'
to peande buttu dio ia mai litd', dua tandu'na,
pada tandu'na dnd' domba. Sapo' kamahanna
susi kamahanna naga. 12 Indo olo'-olo' to peande
kaduanna, mala duka' umpalao kakuasaanna
indo olo'-0lo' to peande uhuna. Lambi' ingganna
issinna lino napassa menomba lako indo olo'-
olo' to peande uhuna, indo to masambam basana
sapo' bono' di sule. 13 Indo olo'-olo' to pe-
ande kaduanna umpadadi buda tanda meméangéa-
mangd kasalle, lambi' sule lako umpatuhum api
yabo mai langi' naita tau buda. 14 Nasuhum
umbaba bulim asam hupatau illaam lino to
ungkatappa'i indo buda tanda meméanga-mdanga
napadadi umpake kakuasaanna indo olo'-olo' to
peande uhuna. Anna ussuaiissinnalino umpapia
pa'pasusianna indo olo'-olo' to peande uhuna,
mendadi tanda pa'pakasalle lako indo to bali
dibatta pa'dam sapo' tontd hi tubo. 15 Indo
olo'-olo' to peande kaduanna dibeem kakuasaam
umpenabai indo pa'pasusianna olo'-olo' to pe-
ande uhuna, nasuhum mala ma'kada anna mala
umpatei ingganna hupatau to moka umpenom-
bai. 16 Ingganna hupatau, susi to bahinni' teem
to kasalle, to mase-mase anna to makaka, sabua'

anna taianna sabua’, napassa asam indo olo'-o0lo’
to peande kaduanna la umpake mesa tanda, dit-
uli' dioka lima kananna, yaboka kidena. 17 Anna
iai too td' umpake indo tanda, iam td' la mala

umbalu' aka-akanna anna td" mala mualli ka-
pahalluanna. Indo tanda dituli', sanganna indo

olo'-olo' to peande uhuna battu diua budanna
hekenganna sanganna. 18 Dadi la pahallu tau
keaka' anna manakka. Aka iai too keaka', iya
iam too muissanni uhhekkem sanganna indo olo'-
olo' to peande. Aka indo dipotanda, budanna
hekenganna sanganna mesa tau. Budanna, an-
nam hatu' annam pulo annam.

14

And' Domba anna pentuhu'na to puha nasolom

14:1-5

1 Pissananna kupetua' pole oom, iya kuitam
indo And' Domba ke'de' yabo Tanete Sion sola tau
sahatu' appa’ pulo appa’' sa'’bu budanna. Iam too
indo to sangngim tisuha' yabo kidena sanganna
Ani' Domba anna sanganna Ambena. 2 Lessu'i,
iya kuhingngim kamaha kasalle yabo mai suhuga
ma'uhhum susi palampa kasalle anna magahugu
susi guntu' kasalle. Indo kamaha kuhingngi susi
moninna katapi mahassam naponi to ma'katapi.
3 Anna indo to sahatu' appa' pulo appa' sa’bu
umpenaniam mesa penaniam bakahu dio olona
indo okkosam kahajaam, anna dio olona indo
appa' to ma'penaba sola ingganna indo to pebaba.
Ta' deem mesa tau la muissanni umpe'guhui indo

penaniam, sulibanna indo sahatu' appa' pulo
appa' sa’bu tau to puha disolom illaam mai lino.

4 Tau ia too sangngim maseho katuboanna.
Ta' deem ullullu' pa'’bannetauam, anna ta' toi
deem ungkadakei kalena.* Sangngim untuhu'i
liu indo And' Domba moi aka la naoloi. Anna
puham nasolom And' Domba illaam mai alla'-
alla'na hupatau mendadi sihhapam pangkahingi'
dipehumalasam lako Puang Allataala anna And'
Domba. 5Ta' ia deem kaadgd'-dga' anna td' deem
sassainna pa'pogausanna.

Tallu malaika’
14:6-13
6 Iya kuitam mesa malaika' senga’' mentia' yabo
langi' umbaba Kaheba Katilallasam indo la da'da’

liu sule lako salako-lakona. Kaheba ia too la
napa'pakahebaam lako ingganna hupatau illaam

lino lako ingganna kahajaam, kabuttuam, basa,
anna botto. 7 Iya katamba-tambam indo malaika'
naua: “Pengkahea'koa’ lako Puang Allataala anna
umpujiia’ kamatandeanna! Aka lambi'um wat-
tunna la umpopa'tadongkongam hupatau. Anna
penombakoa’ lako indo to puha umpadadi langi'
anna lino, le'bo’ sola ingganna kalimbua!”

8 Lessu'i indo malaika', iya sulem malaika'
kaduanna anna ma'kadai naua: “Huppu'um!
Huppu'um Babel indo kota kasalle! Aka issinna
Babel puha umpasassa' lalam ingganna hupatau
umpogau' gau' sessu', sihhapam umbabai tau

14:4: Indo dituli' illaam basa Yunani, naua ia ke basa
Bambanni: to tadeem nakadakei baine, td'pi deem sola baine.

senga' muihu' buda anggur lambi' sanda-sanda
tanapogau' aka mébo'.”
9 Lessu'i indo malaika' kaduanna, iya sulem

malaika' katallunna anna katamba-tambai naua:
“lai too umpenombai indo olo'-olo' to peande

sola pa'pasusianna, anna napake indo tandana
yaboka kidena dioka limanna, 10 iya tau iam too
to la napaihu' Puang Allataala anggur makahha'
ta' dito'bo' battu diua napahuai aha' kasallena.
Kalembasanna, tau ia too la didahha illaam api
ma'nala-nala susi dama' ditunu naita ingganna
malaika' maseho anna indo Anid' Domba. 11 La
tontd liu pelamboho indo api pandahhaam sule
lako salako-lakona. La didahha liu allo bengi
to umpenombai indo olo'-olo' to peande sola
pa'pasusianna anna to umpakei indo tanda san-
ganna.”

12 Dadi ingganna umma'na Puang Allataala to
untuhu'im pahentana anna to tonta liu manuhu'
lako Puang Yesus, la pahallu tonté liu manontom.

13 Lessu'i, iya kuhingngi oom kamaha yabo
mai suhuga naua: “Tuli': Napahandu' temo
kehongko' anna maupa' lako ingganna to mate
illaam sanganna Debata.”

Natimba'i Penaba Maseho naua: “Io tappa'! La
mellubem ia dio mai hoja hesona, aka ingganna
bua pa'pogausam mapianna la da'da’ liu napasola
tama suhuga.”

Pepaheam di ada' illaam lino

14:14-20

14 Pyhai ia too, kuitam sallaoam gabum
mabusa. Yabo indo gabum muokko' mesa susi

tau diita,T ma'songko' tomahaja bulabam dipapia
anna untetda kandao pataham. 15 Iya messub-

ummi mesa malaika' illaam mai indo Banua
Debata yabo suhuga anna metambai lako indo

to muokko' yabo gabum naua: “Pessdesanni
itim kandaomu aka lambi'um wattunna pepa-
heam, aka matisd'um issinna lino.” 16 Tappa
umpessdesam siaham kandaona tama lino indo
to muokko' yabo gabum, iya dipepahem issinna
lino.

17 Iya messubum pole oom mesa malaika'
senga' illaam mai Banua Debata yabo suhuga
untetd duka' kandao pataham. 18 Mane sule
polei mesa malaika' buttu dio ia mai ongeam
pehumalasam. Malaika' ia too ungkuasai ia
api. Metamba lako indo malaika' to untetd kan-
dao pataham naua: “Pessdesanni itim kandao
patahammu ammu hatta'i bahutunna anggur il-
laam lino aka matdsa'um buana.” 19 Iya tappa
umpessdesam siaham kandaona tama lino uh-
hatta'i bahutunna anggur anna natibei tama
pahhimpisam kasalle. Indo diuaam pahhimp-
isam kasalle, kalembasanna aha' kasallena Puang
Allataala. 20 Iya dihimpi'um indo bua anggur
dio sulibanna kota, iya loldm haha illaam mai
indo pahhimpisam pada salu kasalle. Tandana
buda, iya ullambi' pudu' daham malangka'na
indcl) haha, anna tallu hatu' kilo mambelanna
naola.

15

T 14:14: mesa susi tau diita: Dan. 7:13-14.

Dipatoka pitu hupanna kamapi'disam kasalle
15:1-8
1 Pyhai ia too, kuita pole oom yabo suhuga
mesa tanda memanga-manga ta' deem la susinna.
Pitu malaika’ umbaba pitu kamapi'disam
kasalle. Iam too inde katampasanna ingganna
kamapi'disam, aka puhai too indo pitu hupanna,
iya suppi'um ingganna ahana Puang Allataala.
2 Mane kuitai susi dahammim sihau api,
pada le'bo’ kaluana. Anna dio bihinna indo
dahammim pada le'bo’ kuita buda tau ke'de'.
Iam too indo to puha untaloi indo olo'-olo’
to peande anna td' deem napenombai susi
kalena teem pa'pasusianna, anna ta' toi napake
indo tanda bilanganna sanganna. Tau ia too
umposanda Kkatapi nabeem Puang Allataala
3 anna umpenaniam penanianna Musa,”
sabuama Puang Allataala, anna penanianna
indo And' Domba naua:
“O Puang Allataala To Handam Kuasa,
Meméaménga-ménga ingganna
pengkdahdngammu
anna td' deem la susinna.
O Tomahajanna mentu'na mahupatau,
malolo anna mapia ingganna ulalammu.
40 Debata, mennangka ta' la ungkahea'ko,
anna mennangka td&' la  umpuji
kamatandeanna sangammu?
Aka anggam iko maseho.
Ingganna hupatau illaam lino la sule napenom-
baiko

* 15:3: penanianna Musa: Téss. 15:1-18.

aka makalesom naita kamaloloanna
ulalammu.” )
5 Puhai ia too, iya kuitam yabo suhuga

titungka'" ba'bana Banua Debata battu diua
indo Bahum si naongei pa'dandianna Puang Al-

lataala.f 6 Iya messubummi illaam mai indo
Banua Debata indo pitu malaika' umbaba pitu
kamapi'disam kasalle. Sangngim ma'poheba
mabusa millo' anna mapattim, dibeke' sampim
bulabam dadanna. 7Iya deemmi mesa indo appa'
to ma'penaba untandoi lako indo pitu malaika'
sandai si mesa tubum bulabam ponno aha' kasal-
lena Puang Allataala to tubo sule lako salako-
lakona. & Iya ponnom hambu indo Banua Debata
tanda kamatandeanna anna kakuasaanna Puang

Allataala. Anna td' deem mesa tau la mala tama
indo Banua Debata ke td'i puha asam dadi indo

pitu hupanna kamapi'disam kasalle nababa indo
pitu malaika'.

16

Dipentolloammi indo pitu tubum naongei aha’
kasallena Puang Allataala
16:1-21
1 Pyhai ia too, kuhingngi pole oom kamaha

metamba Dbuttu illaam mai Banua Debata
ma'kada lako indo pitu malaika’ naua:

“Laongkoa’ anna umpentolloanni tama lino itim
tubum naongei aha' kasallena Puang Allataala.”

2 Iya le'ba'um indo malaika’ uhuna anna
napentolloanni indo tubum nababa. Tappa

T 15:5: Bahum si naongei pa'dandianna Puang Allataala: Téss.
25:8-9; 29:44-46.

kende' siahanni bundd handam mepakapi'di’
anna mepakahea'-hea' lako ingganna tau to
umpakei tandana indo olo'-olo' to peande anna to
umpenombai pa'pasusianna.

3 Puhai ia too, umpentolloammi tubunna indo
malaika' kaduanna tama le'bo’, iya tappa men-
dadi haha siaham uwainna, susi hahana to
mate, malea-malotd. Nasuhum mate asam ing-
ganna menabanna illaam le'bo'. 4 Puhai ia too,
umpentolloammi tubunna indo malaika' katal-
lunna tama ingganna salu sola kalimbud, iya
mendadi haha asam duka' uwainna. S Puhai,
iya kuhingngim mesa malaika' to ungkuasai uwai
ma'kada naua:

“O Puang Allataala, ko to Maseho,
To inna deemmi pempom dio mai, anna to
tubo sule lako temo,
inde pesdmbd'mu sihatam anna sipdto'
umpake.
6 Aka indo to td' matappa' puhaim umpatitollo
hahana umma'mu sola buda nabimmu.
Nasuhum haha duka' umbeem naihu/,
aka abana sipdto' la umpalambi'i!”

7 Puhai ia too kuhingngim kamaha buttu dio
mai ongeam pehumalasam ma'kada naua:

“O Puang Allataala Debata To Handam Kuasa,
abana malolo anna sipadto' pesambéa'mu.”

8 Iya umpentolloammi duka' tubunna yabo
mata allo indo malaika' kaappana, nasuhum
kehdngam malussunna mata allo ulldlla hu-
patau. 9 Iya mellui' asammi hupatau napobua'
mapana'na mata allo, lambi' untido sanganna
Puang Allataala to ungkuasai ingganna indo

kamapi'disam kasalle. Sapo' moi anna susi,
sangngim td' liu siam naaku untihokongam
gau'na anna td' toi umpa'kasallei Puang Allataala.

10 Puhai ia too, umpentolloammi tubunna
indo malaika' kalimanna yabo okkosam kaha-
jaanna indo olo'-olo' to peande, iya tappa malil-
lim siaham kahajaanna, anna ungkekko' lilana
hupatau napobua' kamapi'disanna. 11 Kahana
kamapi'disanna anna bunda lako kalena, lambi'
untddo Puang Allataala to ungkuasai suhuga.
Sapo' moi anna susi, sangngim ta' liu siam unti-
hokongam gau' kadakena.

12 Pyhai ia too, umpentolloammi tubunna indo
malaika' kaannanna yabona salu Efrat indo salu
kasalle, iya matti' siaham uwainna nasuhum
mala naola lambam ingganna tomahaja to buttu
dio mai tandai mata allo. 13 Iya kuitam tallu se-
tam susi tongko' diita, tungga' messubum illaam
mai sddina indo naga, sddina indo olo'-olo' to pe-
ande uhuna, anna sddina indo olo'-olo’' to peande
kaduanna battu diua nabi tatappa'. 14 Indo tallu
setam sangngim si umpogau' tanda memanga-
mangd. Iya le'ba'im umpellambi'i ingganna
tomahaja illaam lino la napamesa anna mala
ma'bundu’ illaam indo allo kasalle la naongei
Puang Allataala To Handam Kuasa umpassala
hupatau.

15 Pissananna ma'kadam Debata naua: “Kan-
nassai! Kasuleangku la sihhapam wattu ka-
suleanna to maboko, td' dibai-bai. La tilalla' ia
to majaga anna to toka liu pohebana, aka tad' ia
la masihi' mellao sihhapam to ma'kambelé naita
tau buda.”

16Jya napopa'mesam indo tallu setam ingganna
tomahaja dio mesa ongeam isanga illaam basa
Ibrani: Harmagedon.

17 Puhai ia too, umpentolloammi duka'
tubunna indo malaika' kapitunna yabo lawwa,
iya dihingngi siaham illaam mai Banua Debata

kamaha kasalle buttu illaam mai indo okkosam
kahajaam naua: “Puha asammi!” 18 Iya silalle

siaham kila', lippa'-lippd' guntu', anna dadi lino'
kasalle. Tandana kasalle indo lino', td'pi deem la
pada kasallena pempom dipadadinna hupatau
illaam lino. 19 Iya tappa tipa'tallu siaham indo
kota kasalle anna titale ingganna kota lako lino.
Iya nakilalaim duka' Puang Allataala dosana
Babel indo kota kasalle, nasuhum napassa
muihu' anggur aha' kasallena. 20 Iya sangngim
tallammi leutam, anna masapu ingganna tanete.
21 Dadi toi uham batu kasalle, si lima pulo kilo
mabanda'na, honno' yabo mai langi' untappai
hupatau. Iya untddom Puang Allataala hupatau
aka indo kamasussaam uhhuai td' deem pada
samapi'di’ nasi'dim.

KATALLUNNA DIPAITAI
(17:1-21:8)
17
Kota Babel dipasihhapam passunda’ to
dipobungam bibi
17:1-18

1 Iya sulem mesa indo pitu malaika' to um-
baba tubum, anna napa'tula'ia’ naua: “Maiko

angku paitaiko la diaka susi disdmbda'i indo pas-
sunda' to dipobungam bibi, battu diua indo kota
kasalle napaitdngé-tdnga buda salu. 2 Umbabai
asam ingganna tomahaja illaam lino napasola
ullullu’ pa'bannetauam, anna ingganna issinna
lino nababa bulim gau' kadakena sihhapam to
dibabai muihu' anggur lambi' sanda-sanda tana-
pogau' aka mébo'.”*

3 Iya nasalokko'md@' Penaba Maseho anna
nababad' indo malaika' lako pohiallasam. Iya
kuitam mesa baine ussikei mesa olo'-olo' to pe-
ande. Indo olo'-olo' to peande malelld, pitu
ulunna anna sapulo tanduma. Anna napon-
noi kalena pantuli' ma’hupa-hupa sanga pantelle
lako Puang Allataala.

4Indo baine umpa'poheba sampim mellolo pao
sola sampim malelld dibunga-bungai bulabam

sola batu masuli' anna mutiara. Muanda'i mesa
ihusam bulabam ponno ingganna kakadakeanna

anna gau' mesihi'-sihi'na si nakaha illaam lul-

lusam bannetau. > Yabo kidena indo baine tituli’
mesa sanga, naua: “Babel, kota kasalle, indona

ingganna passunda' sola kabuttuanna ingganna
kakadakeam illaam lino.” Sapo' tibunipi kalem-
basanna. 6 Kuita indo baine napamébo' hahana
ummana Puang Allataala, indo to dipatei aka
ussabi'i Puang Yesus.

Tappana kuita, iya td' deem pada samanga-
mangad'. 7Iya napa'tula'imé’' indo malaika' naua:

17220 wlulle pa’bannetauam: Illaam suha'na nabi, maka'
menomba hupatau lako debata senga’, si dipasihhapam ullullu'
pabannetauam aka td' manontom lako Puang Allataala umba susi
mesa muane td' manontom lako bainena.

“Akanna méanga-mdngako? La kutulasangko

kalembasanna inde baine anna inde olo'-olo’
to peande pitu ulunna anna sapulo tandu'na

nasdkei. 8 Inde olo'-olo' to peande muita, tubo
yolona sapo' pa'dem temo. Sapo' la bale' buttu
sule dio mai indo gahod handam mandalam anna

la nahua katilakaam lambi' mate sule lako salako-
lakona. Anna indo issinna lino to ta' inna tisuha'
sanganna illaam suha' katuboam indo anna ta'pi

dipadadi inde lino, la mingd-méinga muitai. Aka
indo olo'-olo' to peande yolona tubo, mane pa'dei,
sapo' la tubo sule.

9 Dadi la pahallu tau keaka' anna manakka.
Indo pitu ulu, kalembasanna pitu tanete to
naongei muokko' inde dio baine. Ia siam duka'
indo pitu tomahaja. 10 Lima indo tomahaja to-
hhom. Mesa ma'pahenta temo, anna mesa ta'pi
sule. Sapo' maka' sulem, anggam ia la sdpai'
ma'pahenta. 11 Anna indo olo-olo' to peande
to puham kende' sapo' pa'dem temo, la ia siam
tomahaja kakahuanna. Anna ia siam mesa indo
pitu tomahaja anna la nahua katilakaam lambi'
mate sule lako salako-lakona.

12 Anna itim sapulo tandu' muita, kalem-
basanna sapulo tomahaja mane la ma'pahenta,
sapo' la anggam mesa tette' dibeem kakuasaam
mendadi tomahaja sola itim olo'-olo' to peande.
13 Inde sapulo tomahaja mesa pattuju umbeho
kamatohoanna anna kakuasaanna lako indo olo'-
olo' to peande. 14 Aka la umpamesa buku umbali
indo And' Domba. Sapo' sangngim la natalo

Ani' Domba solai ingganna pentuhu'na to puha
natambai anna napilei la tontd liu manontom.

Aka inde And' Domba Debatanna ingganna de-
bata anna Tomahajanna ingganna tomahaja.”

15 Puhai ia too, napa'tula'i pole oma' indo
malaika' naua: “Indo ongeam muita napaitanga-
tdngd buda salu to naongei muokko' indo
passunda’, kalembasanna ingganna hupatau
to buttu dio mai ingganna Kkabuttuam,
pa'lembédngam, anna basa illaam lino. 16 Indo
sapulo tandu' muita sola indo olo'-olo' to peande
la ungkabassi indo passunda’. Anna ingganna
aka-aka naampuam la nahappai asam anna
nakambeldi. @ La naande piha balena anna
natunu ma'ba tama api piha. 17 Ingganna ia
too napateem aka Puang Allataala unggaha'i
penabanna indo tomahaja anna mala tipalako
pattujunna Puang Allataala. Iam too anna
umpamesam pattujunna indo to sapulo umbeho
kakuasaanna lako indo olo'-olo' to peande anna
mala ia ma'pahenta sule lako wattunna la
naongei Puang Allataala ungganna'i ingganna
Battakadanna. 18 Anna indo baine muita,
kalembasanna indo kota kasalle to umpahenta
ingganna tomahaja illaam lino.”

18

Katallanganna Babel
18:1-24
1 Puhai ia too, kuita pole oom mesa malaika'
senga' tuhum yabo mai suhuga. Muampuam
kakuasaam kasalle anna pangkidhhdna umpo-
masia' lino. 2 Anna katamba-tambai naua:
“Tilakam! Tilakam Babel indo kota kasalle!

Tentomai mendadim ongeanna ingganna se-
tam anna debata kadake;

anna naongei ingganna hupanna dassi
mekussi'-kussi' si nakahidi' hupatau.

3 Aka ingganna issinna lino nababa bulim gau'
kadakena sihhapam to dibabai muihu'
anggur lambi' sanda-sanda tanapogau' aka
mabo'.

Anna umbabai ingganna tomahaja illaam lino
ullullu' pa'’bannetauam,

anna buda pa'balu’ lako lino napatomakaka
aka natumé kamohdeam sugali'ma to Ba-
bel.”
4 Anna mane kuhingngi pole oi kamaha senga'
ma'kada yabo mai suhuga naua:

“O umma'ku, pessubungkoa' illaam mai kota Ba-

bel
indana nasussuikoa' dosana
anna nalambannikoa' pesamba'ku.
5> Aka mentombommi dosana sonda' langi'
anna ta' deem nakalembei Puang Allataala
indo gau' kadakena.

6 Pabala'i indo gau' kadakena;

Pabala'i penduam tiluppi' umba susi indo si
napogau',

sihhapam anggur dipangngissiam ihusanna,
penduam tiluppi' makahhana anna indo si
napebeem.

7Palambi'i kamapi'disam anna kamasussaam

la sipadaam indo kamatandeam anna
katomakakaam si napomasannangam
kalena.

Aka si ussangai kalena naua:

‘Kao tomahajad' to ma'pahenta, taiad' to
balu-balu baine,

anna to tala deenna' ussi'dim kamasussaam
penaba.’

8 Kaha-kaha iam too nasuhum illaam allo
sangngallo la dipalambi'im ma'hupa-hupa
kamapi'disam susinna:

saki mandappo'i, kamasussaam penaba,

anna kakobeam. o
La nad'bdi api aka tadisihanteam

kakuasaanna Puang Allataala Debatanta
to umpassalai.”

9 Ingganna tomahaja illaam lino to napasola
to Babel ullullu' pa'’bannetauam anna mangn-
gala taba illaam katomakakaanna la sumahho
anna ma'bahata ke naitam hambunna indo api
manala-nala mangngéd'bdi. 10 Ingganna indo
tomahaja ke'de' ma'pahandam mambela aka ma-

hea'la nahua pandahhaam ia too. Anna ma'kadai
naua:
“Tettekede sdgd punalam Babel kota kasalle anna

matoho! Maha'um!
[llaam mesa tette' dipalambi'i pesamba' De-
bata.”

11 Ingganna pa'balu’ lako lino sumahho anna
ma'bahata ussahhoi kasdgdnganna Babel, aka
td'um deem moi podo la mesa tau muallii balu-
sanna 12 susinna: bulabam, peha’, batu masuli',
mutiara, sampim mapia, sampim mellolo pao,
sampim malelld, anna sutera. Susi toi duka' kaju
mallam dilambi’, anna baham-baham toha dipa-
piai, anna kaju masuli' allinna, galla, bassi, anna
pualam. 13 T&' toi deem la muallii kulina kaju
matannim, hampa-hampa, tunuam bubanau’,

dama' si bubanau' isanga mur anna kemenyan,
anggur, minnd', tappum anna gandum, sapim,
domba, daham sola bendi, sabua' anna to disakka
illaam pa'’bundusam.

14 La ma'kada ingganna indo pabalu' lako
issinna kota Babel naua: “Ingganna indo aka-
aka si umpohéea' la muampuam, pa'de asammi.
Anna ingganna indo baham-baham masuli' si
umpobunga-bunga bdbéa', pa'de asammi, anna
td'um deem la ullambi'” 15 Ingganna indo to si

umbalu' baham-baham ia too dio Babel lambi' na-
posugi'la ke'de' ma'pahandam mambela, aka ma-

hea'la nahua indo pandahhaam. Iya la sangngim

sumahho mandam anna ma'bahata napasindum

16 ma'kada naua:

“Tettekede, sdgd punalam issinna Babel kota
kasalle.

Si umpake sampim mapia susinna sampim
millo', sampim mellolo pao, anna sampim
malella.

Anna si umpake poheba bulabam, batu ma-
suli', anna mutiara!

17 Sapo' anggam mesa tette' anna pa'de asammi
indo katomakakaanna!”

Susi toi ingganna to si umpalao kappala’, anna
to si ma'kappala’, anna to mengkaha illaam
kappala’, sola ingganna to si mappamed tama
le'bo', la ke'de' umpahandam mambela 18 indo
api tumbum hambunna mua'béi indo kota anna

sikaolii naua: “Td'um deem la susinna inde kota
kasalle.” 19 Iya sangngim ussabu'im soba' ulunna

tanda pa'bahataam, mane sumahhoi napasin-
dum sikatamba naua:

“Tettekede, sdgd punalam pole' Babel kota

kasalle! _
Moi kela @ daa katomakakaanna si
umpatomakaka ingganna to muampuam

kappala' le'’bo'!

Sapo' angga hi mesa tette' anna pa'de asammi
ingganna aka-akanna.”

20 Sapo' ikoa'-iko inggannakoa' issinna suhuga, la
kassikoa' anna tilalla' muita katallanganna
kota ia too.

O inggannakoa' umma'na Puang Allataala sola
ingganna suho anna nabi, la kassikoa'
anna tilalla' aka napalambi'im pesdmbé'na
Puang Allataala indo kota kasalle, balana
indo puha napogausangkoa'.

21Pyhaiia too, iya deemmi mesa malaika' bom-
boam mué&ka' mesa batu pada issa gege kasallena

anna napa'lebasanni tama le'bo’ napasindum
naua:

“La dipasusim too inde kota Babel mesa kota han-
dam kasalle, la ditallangam lambi' td'um
deem la diita pole.

22 Anna td'um deem la dihingngi pole poni-
poniam illaam kota Babel susinna to
ma'katapi, to menani, to ma'sulim, anna to
ma'lalloho'.

Ta' toom duka' deem la dilambi' moi podo la
mesam to mandha kapapia-pia,

anna ta' toi duka' deem la dihingngi to lumambu'.

23 O to Babel, td'um deem la naita tau lekkena
lampu illaam kotamu,

anna td' toi deem la dihingngi to umpakahoa'
pa'pakabengam.

Indo to ma'balu'mu handam kaissangam illaam

lino,
anna pa'issangammua’ si umpake umbaba
bulim ingganna hupatau illaam lino.

24 Ta anna dipalambi'i pesdmbé' kota Babel, aka
naongei hahana ingganna nabi anna ha-
hana umma'na Puang Allataala. Battu diua
kota Babel tombongam bukunna umma'na
Puang Allataala to dipatei illaam lino.”

19

Pampujianna issinna suhuga
19:1-4
1Puhai ia too, iya kuhingngim susi kamahanna
tau buda muahhe illaam suhuga sikatamba naua:
“Dipuji Debata!
Aka Puang Allataala Debatanta kabuttuanna
kasalamasam,

anna ia to handam matande anna ma'kuasa.
2 Dipuji aka abana malolo anna sipéato'

pesdmba'na.

Puham umpassala indo baine passunda' to
dipobungam bibi,

to ungkadakei lino napobua' passundasanna.

Napassala Puang Allataala aka buda sabua'na si
napatei.”

3 Mane dihingngi polei indo kamaha muahhe

naua:

“Dipuji Debata!

Aka indo hambunna api to mud'bdi indo kota

kasalle la tontd liu tumbum sule lako
salako-lakona.” _
4]ya indo dua pulo appa' to pebaba anna indo

appa’ to ma'penaba sangngim ma'balinguntu’

umpenombai Puang Allataala to tadongkom yabo
okkosam kahajaam. Anna nauai:
“Abana sipato' dipuji Debata!”

Allo kakabenganna Ani' Domba
19:5-10

5 Iya dihingngim kamaha illaam mai indo

okkosam kahajaam ia too naua:
“O inggammua' to mengkahea' lako Puang Al-
lataala,
susi to bahinni' teem to kasalle,
pujikoa' Puang Allataala Debatanta!”

6 Puhai ia too, kuhingngim susi ahhena tau
buda, ma'uhhum susi palampéa kasalle anna ma-
gahugu susi guntu' kasalle. Iya kuhingngim
ma'kada naua:

“Dipuji Debata!
Aka  ma'pahentam  Puang  Allataala
Debatanta To Handam Kuasa.
7Tapada-padaa' kassi anna tilalla'
umpuji kamatandeanna Puang Allataala!

Aka lambi'um allo kakabenganna Ani' Domba
anna tadongkommi to la napobaine.
8 Aka puham dibeem poheba mabusa millo' anna
mapattim la napa'poheba.”

(Poheba mabusa millo' kalembasanna
pa'’pogausam maplanna ummana Puang
Allataala).

9 Puhai ia too, napa'’kadai omd' indo malaika'
naua: “Tuli'l naua: ‘Napohongko' to ditam-
bai la mangngala taba illaam hame-hame kake-

baineanna Ani' Domba!’” Mane nauai: “Inde
tula' tappa’, buttu di Puang Allataala.”

10 Iya ma'balinguntu'md'’ dio olona indo
malaika' la kupenombali, sapo' tappa nauaanna':
“Daa daa daa, Puang Allataala hia penombai!
Aka kao sabua'nad' duka' Puang Allataala
susi siangki' anna ingganna solasubummu to
manontom muanda'i pepa'guhuanna Puang
Yesus. Aka pepa'guhuanna Puang Yesus too'na

tula'na ingganna nabi.”*

To ussdikei daham mabussa'
19:11-21 .
11 Mane kuitai titungka' suhuga, iya tan-

daammi mesa daham mabussd' disdkei. Indo
to ussdkei isanga To Manontom anna To Mal-

olo. Si muundu' lolld illaam pahhottosanna
anna malolo illaam pa'bundusam. 12 Susi
lelo api matanna, anna yabo ulunna buda
songko' tomahaja. Anna dio kalena tisuha' mesa
sanga, sapo' anggam Ia muissanni kalembasanna
sanga ia too. 13 Jubana puha dihamme dokko
haha. Anna disangai “Battakadanna Puang Al-
lataala”. 14 Anna natuhu'i ingganna sohodadu
yabo suhuga sangngim ussdkei daham mabussa’,
anna ma'poheba mabusa millo' anna mapattim.
15 Tidandoham illaam mai sdddna mesa pa'dam
pataham. Iya pa'dam iam too la napake untaloi
ingganna hupatau. La ma'pahenta umpake palu-
palu bassi. La sihhapam uhhimpi' anggur il-
laam ongeam pahhimpisam. Indo diuaam pah-
himpisam, kalembasanna aha' kasallena Puang

*

19:10: pepa'guhuanna Puang Yesus too'na tula'na ingganna
nabi, mala duka' kalembasanna: pepa'guhuanna Puang Yesus
umpatigaha' ingganna nabi.

Allataala To Handam Kuasa. 16 Tisuha' sanga dio
jubana anna dio apanna naua: “Tomahajanna
ingganna tomahaja anna Debatanna ingganna
debata.”

17 Mane kuitai mesa malaika' ke'de’' yabo mata
allo metamba untambai ingganna dassi sika-
tia' yabo lawwa naua: “Maikoa’ pangngalataba
umpakahoa' pa’hame-hameam kasalle napadadi
Puang Allataala. 18 Maikoa' siande-andei balena
ingganna tomahaja, balena pangngulunna soho-
dadu, balena pa'bahani, balena daham sola to
ussdkei, balena ingganna hupatau mengkalao to
bahinni' sule lako to kasalle, sabua' anna taianna
sabua'.”

19 Mane kuitai indo olo'-olo' to peande anna
ingganna tomahaja illaam lino sola sohodadunna
ma'hempum la umbundu' indo to ussdkei daham
mabussd' sola ingganna sohodadunna. 20 Iya
disakkam indo olo'-olo' to peande sola indo nabi

tatappa’,f battu diua indo to puha umpogau'
tanda memédngd-mdngd umpake kakuasaanna
indo olo-olo' to peande, napolalam umbaba
bulim hupatau to umpakei tandana indo olo'-
olo' to peande anna to umpenombai indo
pa'pasusianna. Puhai disakka indo olo'-olo’
to peande anna indo nabi tatappa’, iya ditibe
tubom tama le'bo’ api ma'nala-nala susi dama'
ditunu. 21 Anna ingganna sohodadunna, mesai
indo to ussdkei daham mabussa' umpatei asanni,
indo pa'dam tidandoham illaam mai sdddna

T 19:20: indo nabi tatappa": battu diua indo olo'-olo' to peande
kaduanna; batai 16:13.

napake. Iya tappa sule siaham buda dassi nalebo
napedea'i balena ingganna indo to mate.

20

Diona indo wattu sasa’bu taunna

20:1-6

1 Puhai ia too, kuitam mesa malaika' tuhum
yabo mai suhuga untetd hante bassi kasalle
anna pegontinna indo ba'ba gahoda handam man-
dalam.* 2 Anna ussakkai indo naga poa, indo si
diuaam nenena naga, ia toi indo diuaam toma-
hajanna setam battu diua setam bulitu’. Anna

nahante bassii sasa’bu taunna maséena, 3 mane
natibei dokko indo gahod handam mandalam,

mane nagontinni anna nakapu', anna mala td'um
la umpabulim liu ingganna hupatau tando diona
mai indo sasa'’bu taunna. Sapo' la pahallu dilap-
pasam sdpai' ke puham indo sasa'bu taunna.

4 Puhai ia too, kuitam buda okkosam Kka-
hajaam anna tau muokko' yabona. Tau ia
too sangngim dibeem kakuasaam mahhotto'.
Kuita toi sungnga'na ingganna to puha dialdiam
ulunna aka ussa'bii pepa'guhuanna Puang Yesus
anna umpa'pakahebaam Battakadanna Puang
Allataala. Tau iam too td' deem umpenombai
indo olo'-olo' to peande anna indo pa'pasusianna.
Anna td' toi deem umpake tandana indo olo™-
olo' to peande, tala napayabo kidena, tala na-
padio lima kananna. Ingganna tau ia too
tuboim sule anna mendadi tomahaja solai Kristus
ma'pahenta sasa’bu taum masdena. 5 Iam too

* 20:1: gahod handam mandalam: batai 9:1, 17:8.

inde uhuna hupatau dipatibangom sule dio mai
allana to mate. (Lessu'pi indo sasa’bu taunna
mane dipatibangom asanni sule ingganna hu-
patau dio mai kamateam.) 6 Napohongko' ing-
ganna to dipatibangom sule illaam indo uhuna
dipatibangom sule to mate. Tau ia too abana
umma'na Puang Allataala. Ta'um la nahua ka-
mateam ma'penduanna battu diua kamateam

sule lako salako-lakona illaam le'bo' api.f Sapo'
la mendadi sandona Puang Allataala anna Kris-
tus, anna la mendadi tomahaja ma'pahenta sola
Kristus sasa’bu taunna.

Tomahajanna setam ditaloi
20:7-10
7 Lessu'l too indo sasa'’bu taunna, iya dilap-
pasammi indo tomahajanna setam illaam mai
pa'tahungkunganna, 8 anna le'ba'i ussambai lino

la umpabulim Gog anna Magog, kalembasanna
issinna ingganna botto illaam lino. La nap-
ateem anna mala napamesa aka la napasola
ma'bundu’. (Indo hupatau to napabulim, pada
budanna bungim dio bihim le'bo'.)

9 Anna mane ma'obim-obim sule dio mai bot-
tona si mesa-mesa ullebo indo kota nakaha'i
Puang Allataala, ongeam pa'mesaanna umma'na.

Sapo' tuhum api yabo mai langi' mua'bai.

10 Anna indo tomahajanna setam to umpab-
ulinni, la dipa'tibeam ia tama indo le'bo’ api
ma'nala-nala susi dama' ditunu, indo ongeam
naongei dipantibei indo olo'-0lo' to peande anna

T 20:6: kamateam ma'penduanna: batai20:14-15. I 20:8: Gog
anna Magog: Yeh. hondongam 38-39.

indo nabi tatappa’. Anna illaanni didahha allo
bengi sule lako salako-lakona.

Dipopa'tadongkongam to mate

20:11-15

11 Puhai ia too, kuitam okkosam kahajaam
mabusa anna kasalle, anna indo To muokko'
yabona. Iya tappa pa'de siaham langi' anna
lino dio olona, nasuhum moi ongeanna ta' toi
deem diita. 12-13 Iya kuitam ingganna to mate

susi to bahinni' teem to kasalle ke'de' dio olona
indo okkosam kahajaam. Susi to mate illaam

le'bo’, teem to mate yabo galantangam, pan-
tam sule dio mai ongeanna anna ke'de'i dio
olona indo okkosam kahajaam. Iya dibukkam

indo suha' katuboam anna dibukka duka' buda
suha' senga’, anna dihotto'i indo to mate situhu’

pa'pogausanna tituli' illaam indo suha' senga'.
1415 Menna-menna tad' tituli' sanganna illaam
indo suha' katuboam, la ditibe ia tama indo le'bo’
api. Susi tol kamateam sola ongeanna to mate,
ditibe duka' tama indo le'bo’ api. Indo le'bo’ api,
iam too indo diuaam kamateam ma'penduanna.

21

Langi’ bakahu anna lino bakahu

21:1-8

1 Puhai ia too, kuitam langi' bakahu anna lino
bakahu, aka indo langi' sola lino yolona anna
lebo’', pa'de asammi ia. 2Iya kuitam indo Kota
Maseho battu diua Yerusalem bakahu, tuhum
yabo mai suhuga napatuhum Puang Allataala.

Ta' deem la susi mapianna sihhapam baine di-
papohebai la untammui muanena aka la dipak-
abem. 3Iya kuhingngim kamaha metamba illaam
mai indo okkosam kahajaam naua: “Kannassai,
Puang Allataala tohho illaammi alla'-alla'na hu-
patau. La ma'mesa lium sola hupatau, anna
hupatau la mendadi umma' petauanna. Ma'kale
Puang Allataala la umpasolai anna la mendadi
Debatanna. 41Ia la umpassiianni uwai matanna.
Anna la pa'dem pole' kamateam, td'um deem
pabahataam, td'um deem to la sumahho, anna
la pa'dem kamapi'disam. Aka ingganna-ingganna
sia yolona pa'de asammi.”

> Mane makadai indo To muokko' yabo
okkosam kahajaam naua: “Kannassai, ingganna-
ingganna sia la kupadadi bakahu.” Mane naua
polei: “Tuli'i inde kadangku aka inde kadangku
tappa’ anna mala dikatappa'i.” 6 Anna mane
naua pole: “Puha asammi! Kaom too Alfa anna

Omega,” battu diua Pa'pahandusanna anna
Kasuppisanna ingganna-ingganna sia. Menna-

menna mabdhhdm la kubeem bdba uwai dio
mai indo kalimbuédna uwai katuboam. 7 Menna-
menna patalo, tau ia too la untahima ponno

indo ingganna pa'tamba’ ia too. Kao la mendadi
Debatanna anna ia la mendadi dnd'ku. 8 Sapo' to
mahea' ussa'biid', to umpemboko'id’, to kadake
gau', to papateam, to ullullu' pa’bannetauam,
to si ma'issam-issam kadake, to umpenombai

21:6: Alfa anna Omega: Alfa huru' uhuna anna Omega huru'
katampasanna illaam abjad basa Yunani. Kalembasanna Puang
Allataala to ungkuasai ingganna-ingganna sia.

debata lino pa'papia kalena, anna to kaaga'-
dgd', tau susi ia too la ditibe tama ia le'bo’ api

ma'nala-nala susi dama' ditunu. Iam too diuaam
kamateam ma'penduanna.”

KAAPPA'NA DIPAITAI (21:9-22:5)

Yerusalem bakahu

21:9-22:5

9 Puhai ia too, sulem mesa indo pitu malaika'
to puha muanda'i indo pitu tubum ponno
kamapi'disam kasalle handam katampasanna.
Napellambi'id' naua: “Maiko anna kupaitaiko
indo to dipasihhapam baine la napobaine Ana’
Domba.” 10 Iya nasalokko'md' Penaba Maseho
anna nababaa' indo malaika' ldngdm pusu'na
buntu maldkkd' anna napaitaid' Yerusalem battu
diua Kota Maseho tuhum yabo mai suhuga na-
patuhum Puang Allataala. 11 Indo kota pangk-
ihha' aka naponnoi kamatandeanna Puang Al-
lataala. Palassinim susi batu masuli' handam
mapia, susi batu yaspis, anna silosa susi da-
hammim. 1213 Anna ditembo' malangka' anna
makambam lao pali', anna sapulo dua ba'bana.
Indo ba'bana, tallu dio tandai mata allo, tallu dio
tandai utara, tallu dio tandai selatan, anna tallu
dio tandai katampusam, anna pantam najagai
sanda si mesa malaika'. Anna dio indo tutu'
ba'’bana mesa oi tituli' oom mesa sanganna indo
to sapulo dua pentoosanna to Israel.f 14Tembo'na
indo kota dilangga sapulo dua batu. Anna mesa

T 21:12-13: sapulo dua pentoosanna to Israel: indo sapulo dua
4nd'na Yakub diuaam, Yeh. 48:30-35.

oi too indo batu, tituli' oom mesa sanganna indo

sapulo dua suhona And' Domba.

15 Anna indo malaika' to umpa'tula'ia’, deem
tekkem bulabanna la napajuam indo kota sola
babana anna tembomna. 16 Indo kota pada ka-
landona anna kalua'na. Napaju indo kota, iya
dua sa'’bu appa’ hatu' kilo kalandona. Anna pada
siam duka' kalua'na sola malangka'na. 17 Puhai
ia too, napajum duka' indo tembo'na kota, iya

sahatu' appa' pulo appa’ singkum malangka'na.t
Indo pepajunna malaika', susi siam duka' indo
si napopepaju hupatau. 18 Tembo'na indo kota,
batu masuli' dipapia isanga yaspis. Anna indo
kalena kota sangngim bulabam tdsd' dipapia
anna silosa susi dahammim. 19 Indo sapulo dua
batu pelanggana pantam dibunga-bungai batu
masuli'. Uhuna dibunga-bungai batu yaspis,
kaduanna batu nilam, katallunna batu mirah,
kaappamna batu zamrud, 20 kalimanna batu
unam, kaannanna batu sardis, kapitunna batu
ratna cempaka, kakahuanna batu beril, kakase-
hanna batu Kkrisolit, kasapulona batu krisopras,
kasapulo mesanna batu lasuardi, anna kasapulo
duanna batu kecubung. 21 Anna indo sapulo dua
tutu' ba'bana, sapulo dua siam duka' mutiara
dipapia. Anna lalanna illaam indo kota sangngim
bulabam tasa' dipapia, silosa susi dahammim.

22 Anna td'um deem Banua Debata illaam
indo kota, aka sitingngajom tau kalena Puang
Allataala Debatanta To Handam Kuasa anna
indo And' Domba. 23 Anna indo kota ia too

I 21117: malangka'na: Deem duka' muuai kalembasanna:
makambanna.

td'um umpahalluam mata allo anna bulam,
aka pangkdhhdnam kamatandeanna Puang Al-
lataala umpomasia'i, anna kamasidasanna indo
Ani' Domba mendadi lampunna. 24 Ingganna
pa'palakoanna hupatau illaam inde lino la nabal-
loi kamasidsanna. Anna kakuasaanna ingganna
tomahaja illaam inde lino silele la nababa tama
indo kota tanda pa'pakasallena lako Puang Al-
lataala sola indo And' Domba. 25 Ba'bana indo
kota la tibukka liu, aka td'um ia deem bengi il-

laam. 26 Kamatandeanna anna katomakakaanna
hupatau illaam inde lino la dibaba tama indo kota

tanda pa'pakasallena lako Puang Allataala sola
indo And' Domba. 27 Sapo' ingganna kadakena
td' punala ia la mala tama indo kota. Anna duka'
to umpogau' gau' mesihi'-sihi' anna to sikadga'-
aga'td'iala mala tama. Sapo' anggam mala tama
to tisuha' sanganna illaam indo suha' katuboam
battu diua suha'na And' Domba.

22

1Puhai ia too, napaitaima' duka' indo malaika'
mesa salu to mepatubo uwainna. Uwainna indo
salu silosa susi dahammim tandana mahéanda.
Salu ia too buttu illaam mai okkosam kahajaanna
Puang Allataala anna And' Domba, 2 anna mellao
umpa'tingdi lalam illaam indo kota. Sipatoma-
liam bihinna indo salu, deem diuaam Kkaju
katuboam. Pessapulo dua kembua sataum battu
diua pissam sabulam. Anna daunna indo kaju
dipake umpakulii ingganna hupatau. 3 Anna
illaam indo kota td' deem dilambi' moi podo la
mesa aka-aka nahua tddona Puang Allataala.

Okkosam kahajaanna Puang Allataala anna
And' Domba, illaam indo kota. Anna ingganna
sabua'na la menomba lako, 4 anna la muita
lindona Puang Allataala, anna la tisuha' yabo
kidena sanganna Puang Allataala. 5 Issinna indo
kota td'um la umpahalluam lampu sola delle'na
mata allo aka Puang Allataalam umpomasid'i,
nasuhum td'um deem la bengi illaam. Anna
ingganna hupatau illaam la mendadim tomahaja
ma'pahenta sule lako salako-lakona.

Diona kasuleanna Puang Yesus ma'penduanna
22:6-17

6 Puhai ia too, nauaamma' indo malaika': “Ing-
ganna inde kada, tappa' anna mala dikatappa'i.
Puang Allataala Debatanta umpopengkdha Pen-
aba Masehona lako ingganna nabinna anna mala
naissam indo to la dadi. Anna puham us-
sua malaikama umpellambi'i ingganna sabua'na
anna napaitai indo kaha-kaha la masimpammi
dadi.”

7 Anna mane makada Puang Yesus naua:
“Kannassai, td'um la masdae anna sulema' sule!
Napohongko' to untuhu'i ingganna kaha-kaha
dipa'palosaam illaam inde suha'.”

8 Kaom too Yohanes, ma'kale uhhingngii anna
muitai ingganna inde kaha-kaha. Tappana
puha kuhingngi anna kuita, iya ma'balinguntu’
siahama’' dio olona la kupenombai indo malaika'
to umpaitaid’ ingganna kaha-kaha ia too.
9 Sapo' tappa napa'kadaid' naua: “Daa daa,
daa umpenombaid'! Penomba lakoko Puang
Allataala, aka kao duka' sabuanad’, susi siangki'

anna ingganna solasubummu, battu diua
ingganna nabi anna ingganna tau to untuhu'i
issinna inde suha'.” 10 Anna mane nauam polea'i:
“Daa umbunianganni inde kada dipa'palosaam
illaam inde suha', aka mahuku'um wattunna la
dadi ingganna indo kaha-kaha ia too. 11 Menna-
menna umpogau' gau' kadake, pdbdi mammi
napogau' liu; menna-menna umpogau' gau'
sessu', pdbdi mammi napogau' liu; anna menna-
menna umpogau' gau' mapia, pabdi mammi
napogau' liu; anna menna-menna maseho salu
katuboanna, pdbdi mammi umpalako liu gau'
maseho.”

12 Mane naua oi Puang Yesus: “Kannas-

sai! T&'um masde anna sulemd' sule. Anna
la kubabaam sahona ingganna hupatau situhu'

pa'’pogausanna si mesa-mesa. 13 Kaom too Alfa
anna Omega battu diua Pa'pahandusanna anna
Kasuppisanna ingganna-ingganna sia, battu diua
Uhuna anna Katampasanna.”

14 Napohongko' ingganna to puha umpake

hahana And' Domba natappa'iam jubana,” na-
suhum sihatam la muande buana kaju katuboam
anna la muola ba'’ba mentama indo kota. 15 Sapo'
td' ia la tama indo kota ingganna to umpogau'
gau' sessu' anna to ma'issam-issam kadake, susi
tol ingganna to ullullu' pa’bannetauam, to pa-
pateam, to umpenombai debata lino pa'papia
kalena, anna ingganna to si napohde kaaga'-aga’
anna napogau'i. Ingganna tau susi ia too la
sulibanna ia indo kota naongei.

* 22:14: natappa'iam jubana: batai 7:14.

16 “Kaom too Yesus puha ussua malaika'ku
matim umpa'pakahebaam ingganna indo kaha-
kaha la pahallu naissam ingganna jumaa’. Kaom
too pessubunna tomahaja Daud, anna Kao toi
indo divaam Bintd Pehendem Allo td' deem pada
samasia'.”t

17 Iya ma'’kadam Penaba Maseho anna indo
to dipasihhapam baine napobaine And' Domba
naua: “Maingko!” Anna iai too uhhingngii inde
tula' la naua duka': “Maingko!”

Mai asangkoa' ingganna to mabdhham. Aka
menna-menna maelo' muihu' la dibeem bdaba
indo uwai katuboam.

Kada pebubum
22:18-21

18 Lako ingganna to uhhingngii inde
ingganna kada dipa'palosaam illaam inde
suha', kupakahi'di kuua: Menna-menna la
uhhéngénnii tula' illaam inde suha'la napalambi'i
Puang Allataala indo kamapi'disam puha
dipa'paissangam. 19 Anna menna-menna
ungkuhénnii kada dipa'palosaam illaam inde
suha', td' ia la napabdi Puang Allataala
mangngala taba muande buana indo kaju
katuboam anna td' toi la tama indo Kota Maseho
to puha dipa'paissangam illaam inde suha'.}

20 Puang Yesus to umpa'palosaam ingganna
kaha-kaha ia too, ma'kada naua: “Tappa’, la
masimpamma' sule!”

T 22:16: Binta Pehendem Allo: Binta Pehendem Allo tandana
la masimpammi masid. Susim too duka' kasuleanna Puang Yesus

tandana la masimpammi pa'de ingganna kakadakeam. I 22:10:
Pass. 4:2, 12:32.

Kuhannuam ta' mala tala dadi susi! O Puang
Yesus Debatangki, maingko!

21 Handandanni Puang Yesus Debatanta un-
tamba'koa' pada-pada. La sule lako hi too.

Padam too.

